
Ilinniartitaanermut, Kultureqarnermut, Timersornermut Ilageeqarnermullu Naalakkersuisoqarfik
ingerlaqqiffiusumik ilinniakkat pitsaassusaannik nuna tamakkerlugu
qulakkeerinnittariaasissamik ineriartortitsisoqarnissaanut aallarniisimavoq.
Qulakkeerinneriaatsimi “Standards and Guidelines for Quality Assurance in the European
Higher Education Area”-mi (ESG 2015) tunngavissiat malinneqassasut
aalajangiunneqarsimavoq, tunngavissiat taakku Islandimiut qulakkeerinneriaasianni
misilittakkat annertuumik isumassarsiorfigineqarsimapput.

Tamatuminnga aallarniinermi siunertarineqarpoq ESG 2015-imi tunngavissiat naapertorlugit
nunatsinni ilinniarfiit ukiuni amerlasuuni atuuttussamik piginnaatinneqalernissaat.
Tamatuminnga suliaqarneq Ilisimatusarfimmit, Niuernermik Ilinniarfimmit Perorsaanermillu
Ilinniarfimmit sinniisunik suleqatigiissitaliornermik inerneqarsimavoq. Naalakkersuisoqarfik
"Retningslinjer og instruktioner for intern kvalitetssikring på videregående uddannelser i
Grønland"-imik allaaserinnissimavoq (maannamit "Pitsaassutsinik qulakkeerinnittarnermut
najoqqutassiaq"-mik allaqqassaaq), 14.11.2025-mi saqqummersinneqarsimasumik. Suliamut
uunga atatillugu Ilisimatusarfimmi pitsaassutsinik maanna qulakkeerinneriaaseq pillugu
tamakkiisumik misissuisoqarnissaa nalunaarusiami uani siuneqartarineqarpoq.

Nalunaarusiaq taamaammat Ilisimatusarfimmi politikkit, ingerlatseriaatsit najoqqutassallu
maannakkut sinaakkutigisaannik ersarissaavoq. Tamanna ilutigalugu siunertarineqarportaaq
"Pitsaassutsinik qulakkeerinnittarnermut najoqqutassiaq"-mi piumasaqaatit innersuussutillu nuna
tamakkerlugu maanna atuutsinneqarnissaannut naatsorsuutigineqartut qulakkeerinneriaatsip
qanoq piviusunngortitsiginerinik naliliisoqarnissaa. Tamanna ilutigalugu ineriartornissaq
pillugu sammiveqarnissaq aamma Ilisimatusarfiup nunat tamalaat naligalugit
piginnaatinneqalernissaanut suut alloriaatigineqarnissaannik suussusiinissaq nalunaarusiami
kissaatigineqarpoq. Naggataatigut nalunaarusiaq pitsaassutsinik qulakkeerinninnermik
suliaqarneq pillugu, siullerpaamik ukiumoortumik nalunaarusiaavoq taamaammallu ima
taaguuserneqarsimalluni "tunuliaqutassatut nalunaarusiaq". 

Pitsaassutsinik qulakkeerinnittarnermik suliaqarnerup iluani suussusersiutinik
ingerlatseriaatsinillu aallarniinernut tunngatillugu nalunaarusiaq una Ilisimatusarfimmut
taamaammat killiffimmik tamakkiisumik takussutissiivoq. Nalunaarusiaq una naapertorlugu
Ilisimatusarfik maannangaaq ESG 2015-imi tunngavissiat naapertorlugit suliniuteqarluni
aallartereerpoq. Nalunaarusiami uani ukkatarineqartut tassaapput ingerlatseriaatsit pioreersut
aaqqissuulluarneqarnissaat kiisalu pitsaassutsinik qulakkeerinnittarnermik suliaqarnermi
siunissami anguniagassat ersarissumik aalajangersarneqarnissaat.
 

Ilisimatusarfik den 28-02-2026, Joachim Sloth Larsen

1.0 Aallaqqaasiut

Ingerlaqqiffiusumik ilinniakkat pitsaassusaannik qulakkeerinnittarneq ilinniakkat
naleqquttuunissaannut, ammasumik periuseqarnissamut ingerlaavartumillu
pitsanngorsaavigineqartarnerinut pingaaruteqarpoq. Ilinniartitaanermut, Kultureqarnermut,
Timersornermut Ilageeqarnermullu Naalakkersuisoqarfiup nunatsinnilu ingerlaqqiffiusumik
ilinniarfiit suleqatigiinnerisigut aalajangiunneqarpoq nuna tamakkerlugu pitsaassutsinik
qulakkeerinnittarnermik suliaqarnermi ESG 2015 pingaarnertut toqqammavigineqassasoq.
Maani pitsaassutsinik qulakkeerinnittarnermik suliaqarnerup ineriartortinneqarnera
Islandimi ilinniakkat pitsaassuseqarnissaannut sinaakkusiaat aammattaaq annertuumik
isumassarsiorfigineqarsimapput.

 

ESG 2015 European Association for Quality Assurance in Higher Education-imit (ENQA)
suliarineqarsimavoq, siunertaraalu nunani assigiinngitsuni pitsaassutsinik
qulakkeerinneriaatsit assigiinngitsut naleqqussarneqarnissaat.
Najoqqutassiat pitsaassutsinik ineriartortitsinermi kulturi ikorfartorlugulu ilinniarfiit
pitsaassutsinik qulakkeerinneriaasiannik aaqqissuulluakkamik ammasumillu
periuseqarnerusumik suliaqartarnissaannut qulakkeerinneqataapput. ESG 2015
suliassaqarfinnut pingaarnernut pingasunngorlugu agguarneqarsimavoq:

1. Suliffeqarfimmi pitsaassutsinik qulakkeerinneriaatsit ESG 2015-imi
erseqqissarneqarpoq ilinniarfeqarfiit nassuiaasersorluakkanik pitsaassutsinik
qulakkeerinneriaaseqassasut, tamatumunnga ilanngullugit ilikkagassatut anguniakkat,
nalilersueriaatsit aamma ilinniartunik ilinniarfeqarfiillu avataaneersunit
soqutigisaqatinik peqataatitsinermut aaqqissuussamik periuseqassasut. Tamatuma
ilinniartitsinerup naleqquttuuginnarnissaa nutarterneqarsimanissaalu qulakkiissavaa.

2. Avataanit pitsaassutsitigut qulakkeerneqarneq Ilinniarfeqarfiup sulineranut atatillugu
akuerisaanerup ammasumillu periuseqarnissaa qulakkeerniarlugit avataanit
nalilersorneqartarnissap pingaaruteqassusia ESG 2015-imi erseqqissarneqarpoq.
Nunani piginnaatitsissummik akuersisartut ESG 2015 nalilersuinerminni
najoqqutarisarpaat, ilinniarfeqarfiullu pitsaassusaanut tatiginninnermut tamanna
nukittorsaataasarpoq.

2.0 ILISIMATUSARFIMMI PITSAASSUTSINIK QULAKKEERINNINNEQ

2.1 ESG 2015-IP PITSAASSUTSINIK QULAKKEERINNINNERMUT
TUNNGAVIGINEQARNERA

3.  Pitsaassutsit qulakkiikkat pitsaassutsinik qulakkeerinninnermik akuersisartunit
qulakkeerneqartarnerat Piginnaatitsissummik nalilersuinermillu ingerlatseriaatsit iluamik
ingerlanissaat qulakkeerniarlugu ESG 2015-imit piumasarineqarpoq pitsaassutsinik
qulakkeerinninnernik akuersisartut nalilersuineq ingerlattassagaat. Tamatuma
pitsaassutsinik qulakkeerinneriaaseq tamakkiisumik isigalugu qaffasissusilimmik
ingerlanneqarnissaa qulakkiissavaa (ENQA, 2015; 3). 

Nalunaarusiami uani suliassaqarfiit pingaarnerni pingasuni siulleq kisimi sammineqarpoq:
Ilisimatusarfiup suliffeqarfimmini pitsaassutsinik qulakkeerinneriaasai

2.1.1 ESG aallaavigalugu pitsaassutsinik qulakkeerinnittarnerup iluaqutai
Pitsaassutsinik qulakkeerinninnernik suliaqarnermi ESG 2015-imik atuutsilersitsineq
amerlasuutigut iluaqutissartaqarpoq:

Ammanerusumik periuseqarneq: Ilinniartut, sulisut, immikkut ilisimasallit
soqutigisaqatillu allat ilinniakkat pitsaassusaat naleqquttuunerallu
paasisaqarfigisarpaat.
Ilinniartunik peqataatitsineq nukittunerusoq: Pitsaassutsimik qulakkeerinninnermi
ilinniartup atuuffia ESG 2015-imi pingaartinneqarpoq, taamaasillunilu ilinniartut
sammiviliinerat ilinniakkanik ineriartortitsinermi ilanngunneqartarput.
Nunat tamalaat naligalugit akuerineqarneq pitsaanerusoq: Ilinniarfeqarfiit ESG 2015
naapertorlugu suliaqartut nunarsuaq tamakkerlugu ilinniartitaanerup silarsuaani
nukittuumik inissisimaffeqalertarput, pissutigalugu tunngavissiat nunani tamalaani
akuerisaammata.
Ineriartortitsiuarneq: Ilinniarfeqarfiit piumasaqaatinut nutaanut inuiaqatigiillu
naatsorsuutigisaannut naleqqussarsinnaanerat ingerlaavartumik nalilersuisarnermik
pitsanngorsaasarnermillu aallutaqarnerup qulakkeertarpaa.

ESG 2015 naapertorlugu pitsaassutsinik qulakkeerinnittarneq taamaasilluni
Ilisimatusarfimmi sulianik ingerlasseqqinnermi pingaarutilittut inissisimasutut isigineqarpoq.
Pitsaassutsinik qulakkeerinninnermi aaqqissugaasoqarnissaa, ammasumik
periuseqartoqarnissaa attuumassutilinnillu ingerlassaqartunik peqataatitsisoqarnissaa
najoqqutassiat qulakkeerpaat. ESG 2015-imik atuutsilersitsineq ilisimatusarnerup
silarsuaani tunngavissianik qaffasissusilinnik piviusunngortitsiinnarneq ajorput,
aammattaarli ilinniarfeqarfiit akuerisaanerisa nunanilu tamalaani inuiaqatigiinnit
pilerigineqalernissaanut nukittorsaaqataasarpoq.



2.2 PITSAASSUTSINIK QULAKKEERINNITTARNERUP ILISIMATUSARFIMMI QANOQ
INGERLANNEQARUMANERA

Ilinniartitaanermut suliassaqarfimmi pitsaassutsinik qulakkeerinnittarneq marloqiusamik
siunertaqarpoq. Uppernarsaanermik sammiviliivoq aamma ineriartortitsisumik
sammiviliivoq. Tamanna ESG 2015-imi ilaatigut ima erseqqissarneqarpoq: 

Pitsaassutsinik qulakkeerinnittarnermi killormut sammisutut ilaasoq tassaavoq sammiviliinerit
taakkua marluk annikitsumik assigiissuteqaramik, tamannalu ataani allassimasutut
erseqqissarneqarpoq: 

“At the heart of all quality assurance activities are the twin purposes of accountability and enhancement. Taken
together, these create trust in the higher education institution’s performance” (ENQA, 2015; 7).

Takussutissiaq 1 - Jan Thorhauge Frederiksen isumassarsiorfigalugu nammineq takussutissiaq.

Tamanna ilutigalugu sammiviliinermi ataatsimi qitiutitsineq sammiviliinerup aappaanut
sunniuteqartarpoq (Pedersen & Clausen, 2022; 83f.). Nalorninartortaa tamanna
pissutaalluni Ilisimatusarfiup aalajangiunnikuuaa ineriartortitsinermik sammiviliineq
aallunniarlugu. Taamaasillunilu tamanna naammassisanik uuttuinerit taamaallaat
pisariaqartinneqaraangata atorneqartarneranik isumaqarpoq. Tamanna ilutigalugu
kissaatigineqarpoq pitsaassutsitigut aaqqissugaaneq qaffasissusilimmik New Public
Governance – New Public Management-imut taarsiullugu – isumassarsiorfigineqartassasoq.
Sammiviliinermut tassunga suut ilaanersut kapitali uani “3.2.3 Ilinniakkat pitsaassusaat
pillugit malittarinninneq”-mi sukumiinerusumik nassuiarneqarput.



2.2.1 Ineriartortitsisumik sammiveqarnikkut oqaloqatigiinnikkullu pitsaassutsinik
qulakkeerinneriaaseq

Ilisimatusarfik nunanut tamalaanut sanilliullugu nutaajullunilu immikkuullarilluinnartuuvoq.
Tamanna ilutigalugu takusinnaavarput Ilisimatusarfik annertusiartortoq, tassa ilinniartut
amerlassusaat, ilinniakkat amerlassusaat, ilinniartitsisut amerlassusaat ilisimatusarfimmilu
ilisimatusaatit ingerlanneqartut isiginiaraanni (Nielsen; 2014, Lidegaard, Heinrich & Kleist,
2025; 169).

Annertusiartorneq tamanna aammattaaq ilisimasanik siammarterneqarsimarpianngitsunik
Issittumut atatillugu ilinniartitseriaatsinut ilisimatusariaatsinullu suut iluaqutaaneri pillugit
pilersitsisoqarsimaneranik isumaqarpoq. Ilisimasat siammarterneqarsimarpianngitsut
taaneqarnerani ilisimasat inummut namminermut, atorneqarfii apeqqutaatinneqarneranut
misilittakkanillu aallaaveqarnerinut tunngasut pineqarput. Ilisimasallu taakkua soorunami
oqaasertaleruminaapput, paasissutissiariuminaallutilluunniit oqaatsit allatalluunniit atorlugit
ingerlateqqikkuminaapput. Ilisimasat taakkua aallaavigalugit,
nassuiarsinnaanngikkaluarlugit iliuuseqartarpugut – ass. qanoq sikkilertarnersut,
ilinniartitsisup misilittagallip ilinniartitsinermi pisoq ajornakusoortoq qanoq
iliuuseqarfigisarneraa, imlt. sanasup pikkorissup atortussiap pitsaassusaa qanoq
nalilertarneraa pillugit ilisimasat (Andersen, Ellegaard & Muschhinsky; 2007, 70f).

Ilisimatusarfiup pitsaassutsinik qulakkeerinnittarnermut politikkiani pissusissamisoortumik
anguniagaata ilaat tassaavoq ilisimasanit siammarterneqarsimarpianngitsuniit ilisimasanut
ersarissunut, qaffasissusilinnut nuunnissaq. Ilisimasat ersarissut taaneqarneranni
paasissutissiarineqarsinnaasutut, toqqorneqarsinnaasutut nassaareqqinneqarsinnaasutullu
ilusillit aaqqissuussallu pineqarput, ass. uppernarsaatit, atuakkat najoqqutassat,
paasissutissanik katersuiviit aamma allaganngorlugit maligassiat aqqutigineri (Jacobsen &
Thorsvik, 2008; 316f). Ilinniartitaanerup silarsuaani tamanna ass. ukua aqqutigalugit
anguneqarsinnaavoq:

Ilinniakkat aaqqissugaanerat.
Pitsaassutsit pillugit atuakkat najoqqutassat.
Ingerlatseriaatsit nassuiaataat.
Najoqqutassiat.
Isumassarsiat allassimaffiat.
Nalilersuinerit nalunaarusiarineqarnerat kisitsisillu atorlugit nassuiaasersorneq.
Ilikkagassatut anguniakkat fagillu nassuiarneri.

Ilisimasat ersarissut pitsaassutsinik qulakkeerinninnermi pingaaruteqarput, pissutigalugu
ammasumik periuseqarnermut, uppernarsaasiornernut aamma tunngavissiornissamut
periarfissiinermut malittarinninnermullu tapersiisarmata. Taamaakkaluartoq ilisimasat
siammarterneqarsimarpianngitsut annertuumik naleqarnerat eqqumaffiginiarneqarnissaa
pingaaruteqarpoq. Ilinniakkanik ineriartortitsinermi ilisimasat
siammarterneqarsimarpianngitsut qitiusumik inissisimaffeqarluinnarput, pissutigalugu
ilikkartitsilluartartut aamma avatangiisit pingaarutilinnik ilikkarnartunik pilersitsisartut
uppernarsaasiani nassuiarneqarsinnaanngittarmata, sulinermiilli misilittakkanit aamma
atuuffiit aallaavigalugit paasinninnermit tunngaveqarmata (Andersen, Ellegaard &
Muschhinsky; 2007, 85f). Ilisimasat siammarterneqarsimarpianngitsut aamma ersarissut
ataqatigiinnerannut atatillugu aaqqissuussatsinni ilisimasat ersarissut aamma
uppernarsaasiornerit kisiisa aallunneqassanngitsut, aammattaarli ilisimasanik
siammarterneqarsimarpianngitsunik suussusiinissamut, siammarterinissamut atuinissamullu
inissaqartitsissasut kissaatigineqarpoq. Tamatuma ima piviusunngortinneqarnissaa
kissaatigineqarpoq:

Suleqatigiit siunersiueqatigiinnerat aamma ilinniartitsinermi peqatigiinnerit.
Ilinniartut, ilinniartitsisut, allaffimmi sulisut pisortallu ingerlaavartumik
oqaloqatigiittarnerat.
Misilittakkanik aamma periutsit pillugit oqaluttuanik aaqqissuussamik katersuineq.

Oqaloqatigiinnernik tunngaveqartunik aamma pileriartortitsisumik sammiviliilluni
periuseqarneq pitsaassutsinik qulakkeerinninnermik suliaqarneq ajornannginnerulersippaa.

2.2.2 Ilisimatusarnermik tunngaveqarneq inuiaqatigiinnullu naleqquttuuneq

Ilisimatusarfik nalitsinni Kalaallit Nunannut pingaarutilimmik sunniuteqartarpoq.
Ilisimatusarnermik tunngaveqartumik ilisimatusarfittut ilinniartitsinitsinni ilisimasat,
ilisimatusaatini periutsit suliatigullu itisiliinerit toqqammavigineqarput. Tamanna ilutigalugu
inuiaqatigiinnit nukittuumik aallaaveqarpugut aamma toraagaqarluta ilisimasanik,
nunatsinni inuiaqatigiinnut naleqquttunik, pilersitsinissaq pillugu sulivugut.

Pisortat namminersortullu ingerlassallit qanimut suleqatiginerisigut Ilisimatusarfik
inuiaqatigiinni unammillernartitat aaqqiiviginiarlugit nunattalu piujuartitsisumik
ineriartornissaa ikorfartorniarlugu tapersiisarpoq. Aallussineq tamanna Ilisimatusarfiup
periusissiaani ersersinneqarpoq, pingaarnertullu anguniagaq ima nipeqarpoq:

"Ilisimatusarfiup ilinniartitaanikut, ilisimatusarnikkut, siunnersuisarnikkut nunallu tamalaat
naligalugit paasissutissiortarnikkut – nunatsinni pissutsit, pisariaqartinneqartut ineriartornerlu
aallaavigalugit – nunatsinni inuiaqatigiit nukittorsarpai. 
Ilisimatusarfiup inuiaqatigiillu qanimut oqaloqatigiittarnissaat, eqqarsaatigeqqissaakkamik
eqqarsaatersornerup siuarsarneqarnissaa, nunatsinnilu amerlanerusut ilisimatusaatini
ilisimasanik pissarsisinnaanissaat piginnaasaqalernissaallu qulakkeerpaa. 
Inuiaqatigiittut ineriartornitsinnut, kulturitsinnik tammatsaaliuinitsinnut kinguaariillu
periarfissaannut tapersiisarpugut, nunarsuup sinneraniillu sammiviliinerit nunanik tamalaanik
suleqateqarnitsigut nutaaliornikkullu nunatsinnut tikisittarpagut."
(Uni.gl; 2025).

Inuiaqatitsinnut tunniusimanermut ilisarnaatitut illuutitsinni nivinngakkatta qulequtaani
aammattaaq ersersinneqarpoq: "Shaping the Arctic". Tamatuma malunnartippaa
Ilisimatusarfimmi ilisimatusarnerup nalitsinni maani nunami inuiaqatitsinnik qanoq
ilusilersueqataasarnera. Tamanna ilutigalugu eqqaamassavarput oqaasinnaaq aamma ima
allanneqarsinnaammat "Shaped by the Arctic". Ilisimatusarfimmi ilisimasat pilersinneqartut
Issittumi inuiaqatigiit ileqqutoqaannit kulturiannillu aallaaveqarluinnarput.



Kapitalimi uani siunertarineqarpoq Ilisimatusarfiup pitsaassutsinik qulakkeerinnittarnermi
nuna tamakkerlugu sinaakkutini piumasaqaatinik qanoq eqquutsitsineranik nalilersuinissaq.
Immikkoortoq 2 pingaarnertut qitiutillugu: "Suliffeqarfimmi pitsaassutsinik nalilersuinissamut
najoqqutassat maligassiallu (IKIIN; 2025, 14ff).

Piumasaqaatinik maannakkuugallartoq tamakkiisumik eqquutsissinnaannginnerput
naatsorsuutigineqassasoq erseqqissarnissaa pingaaruteqarpoq, pissutigalugu
najoqqutassat piffissami qanittumi aatsaat saqqummersinneqarmata.
Atuutsitsileruttorpugut, piumasaqaatinullu nutaanut naleqqussarnerput
sulissutigileruttorparput. Tamanna ilutigalugu ESG 2015-imi tunngavissat naapertorlugit
pitsaassutsinik qulakkeerinninnernik suliaqarneq ingerlaavartumik pileriartorpoq,
taamaasilluta ilisimatusarfimmi ilinniarfiit ingerlaavartumik ineriartortillugit
naleqqussartarpavut tamannalu inuiaqatitsinni ilisimatusarnikkut ingerlanneqarpoq (IAQA,
2024; 8). Kapitalilli ersersitaatut isumaqarpugut Ilisimatusarfik piumasaqaatit ilaannik
eqquutsitsereersoq.

Kapitalip tulliani, 4.0: Suliaqaqqinnissamut iliuusissatut pilersaarusiaq-mi, ukiuni marlunni
tullinnguuttuni iliuusissat sorliit salliunneqassanersut pillugit siunnersuutit tigussaasut
saqqummiunneqassapput. Tamatuminnga suliaqarneq tassaassaaq Ilisimatusarfiup
nammineq siullerpaamik nalilersornissaminut piareersaataa, tamannalu piffissami
matumani saqqummersinneqarnissaa naatsorsuutigineqarpoq. 

3.0 NAMMINEQ NALILIINEQ – ILISIMATUSARFIUP PITSAASSUTSINIK
QULAKKEERINNINNERMUT NUNA TAMAKKERLUGU
NAJOQQUTASSIAT QANOQ PIVIUSUNNGORTIPPAI?

3.1 ILISIMATUSARFIUP PITSAASSUTSINIK QULAKKEERINNERIAASIA

Pitsaassutsinik qulakkeerinnittarnermut pisortatigoortumik akisussaaffik Rektoreqarfiup
ataaniippoq, taakkualu tassaapput Ilisimatusarfiup pisortai. Ulluinnarni aqutsineq
Prorektorimit isumagineqarpoq, pitsaassutsinillu qulakkeerinninnermik suliaqartoq
siunnersuinikkut, ineriartortitsinikkut ingerlatsinikkullu tapersiisarpoq. Tamatuma saniatigut
siunnersueqatigeeqarpoq, Pitsaassutsinik qulakkeerinninnermut siunnersuisoqatigiit,
taakkualu 14-it tikillugit ilaasortaqarput:

Ilinniartut sisamat (institutsinit tamanit).
Ilinniartoq ataaseq Ili-Ilimit.



Takussutissiaq 12– Pitsaassutsimut siunnersuisoqatigiit aaqqissugaanerat.

Siunnersuisoqatigiit atuuffiat tassaavoq pitsaassutsinik qulakkeerinninnerup iluani
aalajangiinerit pillugit siunnersuinissaq, pingaartumik ilinniartitaaneq qitiutinneratigut.
Pisortatigoortumik aalajangiinerit instituttit siunnersuisoqatigiinnit, Akademisk Rådimit
aamma/imaluunniit pisortanit akuerineqassapput, aalajangiinerup suussusaa
apeqqutaatillugu.

Pisortatigoortumik aalajangiinerit instituttit siunnersuisoqatigiinnit, Akademisk Rådimit
aamma/imaluunniit pisortanit akuerineqassapput, aalajangiinerup suussusaa
apeqqutaatillugu.

Ilisimatusarnerup iluani sulisut sisamat (instituttinit tamarmik immikkut ataaseq).
Ph.d.-nngorniaq ataaseq.
Ilinniartunik sullissivimmi pisortaq.
Ilinniarneq pillugu siunnersuisunit sinniisoq ataaseq.
Pitsaassutsimik qulakkeerinninnermi suleqataasoq.
Prorektori.

Aaqqissugaanerup takussutissartaa ataani takuneqarsinnaavoq: 

3.1.1 Ilisimatusarfiup pitsaassutsinik qulakkeerinnittarnermut politikkia

Ilisimatusarfik maannakkuugallartoq pitsaassutsinik qulakkeerinnittarnermut
namminersorluni politikkeqanngilaq. Tamannali ilisimatusarfiup ulluinnarni suliaqarneranut
pitsaassutsinik qulakkeerinnittarnerup pingaarutilimmik inissisimaffeqannginneranik
isumaqanngilaq. Tamanna tamakkiisumik isigalugu periusissiami ersarissumik
takuneqarsinnaavoq, taannalu tallimanik ukuninnga toqqammaveqarpoq:

1. Ilinniakkat naleqquttut eqaassuseqartullu.
2. Campusimik maanna siunissamillu ineriartortitsineq.
3. Ilisimatusarnerit siunnersuinerillu nukittorsarnissaat ineriartortinnissaallu.
4. Oqaatsinik, kulturimik kingornussatsinnillu siuarsaaneq.
5. Suliffeqarfik pilerinartoq aqutsilluarnerlu (uni.gl; 2025).

Pitsaassutsinik qulakkeerinnittarnermut politikki erseqqarissoq ilisimatusarfimmi maanna
suliniutigineqarpoq. Politikkip tunngavia novembarip 29-ani 2024 Pitsaassutsimik
qulakkeerinninnermut siunnersuisoqatigiit ataatsimiinneranni aalajangiunneqarpoq. 

3.2 ILISIMATUSARFIUP INGERLATSERIAASAI

Ilisimatusarfimmi ingerlatseriaatsit nalinginnaasut intranetsitsinni, Podio-kkut,
nassaarineqarsinnaapput. Podio sulisunit taamaallaat iserfigineqarsinnaavoq,
ingerlatseriaatsillu tassani nassaarineqarsinnaasut taamaammat tamanit
pissarsiarineqaqqussaanngillat.

Ilinniartunut ilinniakkamut quppersagaliortoqarnikuuvoq, taannalu nittartakkatsigut
pissarsiarineqarsinnaavoq:
https://da.uni.gl/studerende/studiehaandbog/https://da.uni.gl/studerende/studiehaand
bog/.

Ilinniakkamut quppersakkami ilinniartut ilinniartutut ulluinnarni apeqqutigisinnaasaannut
akissutit amerlanerit nassaarineqarsinnaapput. Tamatuma saniatigut Ilisimatusarfimmi
nalinginnaasumik "matu ammasumik" politikkeqarpugut, tamanna ima isumaqarpoq
ilinniartut paasissutissanik aalajangersimasunik amigaateqarunik Ilinniartunik Sullissivimmit,
ilinniartitsisunit pisortanilluunniit tikilluaqqusaajuartut.

Podio aamma Ilinniakkamut quppersagaq ingerlaavartumik nutarterneqarput
qaqugukkulluunniit inatsisit atuuttut, ingerlatseriiaatsit Ilisimatusarfimmi pisissutsit
naleqqussarfigiumallugit.

https://da.uni.gl/studerende/studiehaandbog/
https://da.uni.gl/studerende/studiehaandbog/

3.2.1 Isummersoqatigiit immikkut ilisimasallit

Ilisimatusarfimmi ilinniakkani ataasiakkaani immikkut ilisimasallit isummersoqatigiiffiannik
pilersitsisoqarnikuuvoq taakkualu ilinniarfiit suliffeqarfiillu oqaloqatigiittarnerat
nukittorsaaqataaffigaat. Ilinniarfiit ataasiakkaat aamma ilinniarsimasut peqatigiiffiinik
peqarput. Immikkut ilisimasallit isummersoqatigiiffiat qanoq atorneqassanersoq, imaluunniit
isummersoqatigiiffiit oqaloqatigisarneri qanoq ingerlanneqassanersut pillugit
malittarisassanik ingerlatseriaatsinilluunniit aalajangersimasunik
aalajangersaasoqarsimanngilaq, tamannalu ilinniakkat akornanni nikerartunik
suleriuseqartitsivoq. Ilinniakkalli akimorlugit immikkut ilisimasallit isummersoqatigiiffiat
nalinginnaasumik ukununnga atatillugu peqataatinneqartarput:

1. Ilinniakkat aaqqissugaanerisa nutarterneqarneranni nutaalluunnit
pilersinneqarneranni, tassani isummersoqatigiit siunnersuutaat nunatsinni
inuiaqatitsinnut naleqquttuunissaat pitsaassuseqarnissaallu qulakkeertarpaat.

2. Suliffimmik misiliinermut, atuagarsornermik suleriaatsimullu ataqatigiilersitsisumut,
atatillugu suleqatigiinnikkut.

3.Faginut, ilisimatusarfimmit piginnaasaqarfigineqanngitsunut, avataanit ilinniartitsisunik
atorfinitsitsinissamut atortutut.

Taamaammat eqqarsaatersuutigineqarsinnaavoq suliamik ilisimasalinnik
oqaloqatiginnittarnermut aaqqissugaaneratigut ingerlatseriaatsinik
suliarinnittoqassanersoq. Isummersoqatigiinnik immikkut ilisimasalinnik suleqateqarnerup
nukittorsarnissaa siunertaralugu oqaloqatigiinnermut ingerlatseriaatsinik pilersitsinissaq
peqataatitsinerlu kiisalu ilinniakkat akornanni misilittakkanik avitseqatigiittarneq
pingaaruteqarsinnaapput. Tamanna Ilisimatusarfiup suleqatigiinnissamut
isumaqatigiissutaannik siunertaqarnerusumik iluaqutaanerusumillu atuinissamut immaqa
qulakkeerinneqataasinnaavoq. 

Nalilerneqartorli tassaavoq ingerlatseriaatsit taakku eqaassuseqarnissaat aamma
najoqqutassiatut imaluunniit isumassarsiat allassimaffiattut iluseqarnissaat, taamaasillutik
ilinniakkat ataasiakkaat fagini ileqqui sapinngisamik ulluinnarni sulinermi
attanneqarsinnaaniassammata taamaasillutillu ingerlaavartumik ineriartortitsinermut, fagit
avatangiisianni maannangaaq ingerlanneqartumi, paarineqarsinnaanngussapput. 



3.2.2 Atugarissaarnermik ilinniartullu avatangiisaannik nalilersuinerit

2019-imi, 2022-mi 2025-milu Ennova suleqatigalugu ilinniartut atugarissaarnerannik
misissuisoqarnikuuvoq. Misissuinerit taakkua annerpaartaat annertussuseq aallaavigalugu
ingerlanneqarsimapput atugarissaarnermullu takussutitut atuuffeqarlutik. Misissuinerit
akornanni ukiuni suliniutini qitiusutut sulissutigineqartut suussusernissaannut iluaqutaasarput.
Tamanna ilutigalugu ilinniakkani periutsit aamma ingerlanneqartarput, taakkualu ilinniartut
ilinniakkamilu sulisut oqaloqatigiinnerannik aallussipput. Periutsit atorneqarnerpaat
tassaapput Ilinniartut ineriartortinniarlugit oqaloqatiginninnerit (SUS) aamma Ukiumi
aalajangersimasumi ilinnialertut ataatsimeeqatigisarneri.

3.2.2.1 Ilinniartut ineriartortinniarlugit oqaloqatiginninnerit
Ilinniartut ineriartortinniarlugit oqaloqatiginninnerit immikkoortortaqarfiup pisortaata
ilinniartullu ataasiakkaat akornanni ingerlanneqartarput. Ilinniartup suliaqatigut inuttullu
ineriartornerata oqaloqatigiinnikkut tapersersorneqarnissaa siunertarineqarpoq.
Oqaloqatigiinnerni qitiutinneqartarput:

Ilinniarnerup ingerlarnganik eqqarsaatiginninneq: Ilinniartup ilikkarsarnini, ilinniakkami
pissutsini, kajumissutsini atugarissaarninilu eqqarsaatigeqqissaartarpai.
Pisariaqartitanik erseqqissaaneq: Ilinniarnermi – suliatigut, suliaqarnikkut aamma/imlt.
inuttut – unammillernartitarisinnaasat pisariaqartitalluunniit eqqartorneqartarput.
Anguniakkanik aalajangersaaneq: Ilinniartup ilinniarneranik ingerlassiinnarnissaanut
anguniakkat tigussaasut aalajangiunneqartarput, tamatumunnga ilanngullugit suliatigut
anguniakkat aamma ineriartorfigerusutat.

3.2.2.2 Ukiumi aalajangersimasumi ilinnialertut ataatsimeeqatigisarneri
Ukiumi aalajangersimasumi ilinnialertut ataatsimeeqatigisarneri ukiumi ilinnialerfiusumi
imlt. ilinniagaq tamakkerlugu ingerlanneqartarput, tamatumani ilinniakkat ataasiakkaat
aaqqissugaanerat annertussusaallu apeqqutaatinneqarlutik. Ataatsimeeqatigiittarnermi
siunertarineqarpoq:

Unammillernartitanik siusissukkut suussusiinissaq: Suliatigut peqatigiinnermiluunnit
unammillernartitat, annerusumik ajornartorsiutinngunnginneranni,
eqqartorneqarnissaannut ataatsimeeqatigiinnerit periarfissiisarput. Sammisatut assersuutit
tassaasinnaapput pimmatiginninneq, ilaluarneq, attaveqatigiinngilluarneq, eqimattani
pissutsit, uippakajaarneq il.il.
Ilinniartut avatangiisaannut ataatsimut akisussaaffik: Ajornartorsiutinut atugarissaarnermut
tunngasunut aaqqiissuteqarnermut ilinniartut peqataatinneqartarput, taamaasillutik
peqatigiinnermi atuuffeqarnerat akisussaaffiallu nukittorsarneqartarpoq.
Ataqatigiinnerit ataqqinninnerullu nukittorsaavigineri: Oqaloqatigiinnikkut ilinniartut
sulisullu tusarnaarnissaminnut, misigissutsinik paasinninnerminnik suleqatigiinnermullu
ataatsimut periusiornissaannut innersuunneqartarput.
Atugarliornermik pinaveersaartitsineq: Ukiumi aalajangersimasumi ilinnialertut
ataatsimeeqatigisarneri toqqissisimanartumik oqalliffittut atuuffeqarput, taakkunani
ilinniartut misilittakkaminnik avitseqatigiillutillu ilinniartitsisunit ilinniartoqatiminnillu
tapersersorneqarsinnaapput.

Ilinniartut ineriartortinniarlugit oqaloqatiginninnerit aamma ukiumi aalajangersimasumi
ilinnialertut ataatsimeeqatigisarneri ilinniakkani assigiinngitsumik akuttoqatigiinngitsumillu
ingerlanneqartarput. Taamaattumik periutsinut taakkununnga ataatsimut
ingerlatseriaasiliortoqarnissaa eqqarsaatigineqarsinnaavoq. Aaqqiissutitut periarfissaq
tassaasinnaavoq atugarissaarneq pillugu oqaloqatigiinnernut quppersagaliortoqarnissaa,
taassuma ilinniakkat akimorlugit ilisimasanik avitseqatigiinneq aamma best practices-eqarneq
siuarsassavai. 

 
3.2.3 Ilinniakkat pitsaassusaat pillugit malittarinninneq

Soorlu imm. 2.2-mi "Pitsaassutsinik qulakkeerinnittarnerup Ilisimatusarfimmi qanoq
ingerlanneqarumanera"-ni nassuiarneqartoq, periusissiaq aallaavigalugu, ineriartornissamut
siuariartornissamullu sammivilimmik, pitsaassutsinik qulakkeerinneriuseqartoqassasoq
aalajangersimavarput. Periutsimi tassani New Public Governance (NPG) pillugu teori
isumassarsiorfigineqarsimavoq, tassanilu pitsaassutsinik qulakkeerinnittarneq ataatsimut
akisussaaffittut aamma ilinniartitsisunut, ilinniartunut, allaffeqarfimmi sulisunut pisortanullu
ataatsimut soqutigisaqarfittut isiginiarneqarpoq. Tamanna ilutigalugu ilisimavarput
aqutseriaaseq taanna unammillernartortaqartoq.

1. Periutsimik atuutsitsilernermik amingaateqarneq
NPG pillugu isornartorsiorneqartartut pingaarnerit ilagaat taaguut paasiuminaallunilu
suleriusinngortinneqarnissaa ajornakusoortarmat. Teoriip periuseqarnermut,
misissueqqissaarinermuunngitsoq, attuumassuteqarnera pissutaalluni pisuni tigussaasuni
atorneqarnissaa unammillernarsinnaavoq (Dean, M. 2006; 261).

2. Suleqatigiinnerit pillugit kusanartumik isiginnittaaseqarneq
Soqutigisaqaqatigiit naligiimmik atugassaateqartitsisumik soqutigisaqaqatigiittumillu
suleqatigiittarnerat NPG-mi tunngavittut naatsorsuutigineqartarpoq. Isornartorsiuisulli
tikkuarpaat tamanna takorluukkatut ingajaannartoq, pissutigalugu pissaaneqarnermi
pissutsit, soqutigisaqaqatigiinni aaqqiagiinngissutsit isumalluutillu naligiimmik
avitseqatigiissutigineqartarnerat perpiarneq ajormat (Winter & Nielsen, 2013; 17f).

3. Akisussaaffeqartitsinermi ersarissarneqanngitsut
Attaveqaqatigiinnik aqutsineq, NPG-mi qitiutinneqartoq, akisussaaffiit aamma akuerisaaneq
pillugit ersarlutsitsilersinnaasarput. Pilersitseqatigiinnerni atuutsitsilernernilu ingerlassallit
arlallit peqataagaangata kikkut kukkunernut, aalajangiinernut inernernullu
akisussaaffeqarnersut aalajangiunnissaat ajornakusoornarsinnaasarpoq (Klijn, 2008; 510).

4. luaqutaanngissinnaaratarnera arriitsumillu aalajangiiniartoqaratarsinnaanera
Attaveqaqatigiinnik aqutsinermi pilersitseqatigiinnernilu arriitsumik
aalajangiisoqartarneranik allaffissornermilu assigiiaanngitsumik sulisaaseqarnermik
inerneqarsinnaavoq. Tamanna ingammik ingerlassallit tusarniarneqarneranni
aalajangiisoqarniarnernilu pisarpoq (Klijn, 2008; 509ff).

Taama ittunik unammilernartortaqaraluartoq Ilisimatusarfiup pitsaassutsinik
qulakkeerinninnernik nalinginnaasumik suliaqarnerani NPG-mik atuineq arlalitsigut
iluaqutitaqartipparput:

1. Suleqatigiinnerulerneq suleqateqarnerulernerlu
NPG-p Ilisimatusarfiup, najukkani oqartussat, nunatsinni suliffeqarfiit inuiaqatigiillu
akunnerminni suleqatigiinnerat siuarsarpaa. Tamanna nutaaliornermi ineriartortitsinermilu
Ilisimatusarfiup periarfissaanik nukittorsaavoq.

2. Soqutigisaqaqatinik peqataatitsinerulerneq
Aalajangiiniarnerni ilinniartunik, sulisunik soqutigisaqaqatinillu allanik peqataatitsinikkut
ilinniakkat ilinniartut pisariaqartitaat malillugit ingerlaavartumik tulluarsarsinnaavagut
ilinniartitsinermillu iluarisimaarinninneq qaffassarlugu. Tamanna ilutigalugu Ilisimatusarfiup
inuiaqatigiinnut suli ineriartortunut tulluarsarsinnaalertippaa.

3. Ingerlatsineq akisussaaffeqarnerlu nukittunerusut
Aqutsinermi ammanerusumik pissuseqarnermut akisussaaffeqarnerunermullu NPG
tapersiisarpoq, tamatuma ilinniarfeqarfiup tatiginartuunera akuerisaaneralu,
ilinniarfeqarfimmi avataanilu, nukittorsaavigai.

4. Nutaaliorneq eqaassuseqarnerlu
Periuseq tamanna kulturimik, nutaaliornermik naleqqussarnermillu inissaqartitsisumik
pilersitsivoq, tamannalu Ilisimatusarfiup inuiaqatigiinni pisariaqartitanik allanngortunik
aamma piumasaqaatinik piviusunngortitsinissaanut periarfissiivoq.

5. Isumalluutinik atuilluarneruneq
Suleqatigiinnikkut aamma inernernik qitiutitsinikkut isumalluutinik pioreersunik atuineq
pitsanngorsaavigalugulu allaffissornerup assigiiaanngitsutut isigineqarnera
annikillisissinnaavaa. Ataatsimut tunniusimaneruneq, isumalluutitsinnik sapinngisamik
atuitsitsinerusup, qulakkeernissaa kissaatigineruarput (Pollitt, 2012).

Naak NPG-p iluaqutai amerlagaluartut pitsaassutsinik qulakkeerinninnernik suliaqarnerup
iluani akisussaaffinnik ersarinnerusumik agguaassinerup suliarineqarnissaa
eqqarsaatigisariaqarparput. Tamanna ilinniartitsisut, ilinniartut allaffeqarfimmi sulisut,
immikkoortortaqarfiit pisortaat, instituttit pisortaat rektoreqarfillu sunik
akisussaaffeqarnerinik ersarinnerulersitsissaaq. Pitsaassutsinik qulakkeerinnittarnermut
politikkinik ingerlatseriaatsinillu ersarissunik aalajangersaanikkut Ilisimatusarfimmi
naammassisaqarsinnaassutsit akisussaaffinnillu ilisimaarinninnerit
nukittorsaavigisinnaavagut.

3.2.4 Ilinniartut naammassisaqartarnerat siuariartornerallu
Ilinniartut naammassisaqartarnerat nalilersorneqassaaq, ilaatigut ilinniakkami
soraarummeersitsinermi inernerit nalinginnaasumik misissoqqissaarneqarneratigut.
Paasissutissat qanoq suliarineqartarnersut uani atuarneqarsinnaavoq: "3.3
Ilisimatusarfimmi paasissutissat nalilersuinerillu pitsaassutsinik qulakkeerinninnissaq
siunertaralugu suliarineqartartut". Soraarummeersitsinerni ataasiakkaani malittarisassat
ilinniakkat ataasiakkaat aaqqissugaaneranni allattorsimapput. Soraarummeernermi
malittarisassat nalinginnaasut ilinniarnermi quppersakkami nassaarineqarsinnaapput.
Taakkununnga marlunnut atuuttut tassaapput inatsisit atuuttut suliatigullu ineriartortitsinerit
piviusunngortinniarlugit ingerlaavartumik nutarterneqartarneri.

Ilinniakkat aaqqissugaanerisa nutarterneqartarnerinut ingerlatseriaatsimik
suliarinnittoqarpoq. Ingerlatseriaaseq nutaaq Pitsaassutsinik qulakkeerinnittarnermut
siunnersuisoqatigiinnit akuerineqarsimavoq 2026-milu upernaakkut Akademisk Rådimit
inaarutaasumik akuerineqarnissaa utaqqineqarpoq.
Nutarterinermi siunertarineqarput:

Ilikkagassatut anguniakkat Europami pitsaassutsimut sinaakkutinut (EQF) (Europass,
N.A.) tulluarsarneqarnissaa.
Ilinniakkat aaqqissugaanerisa suliarineqarnerinut atatillugu pitsaassutsinik
qulakkeerinninnissamut sulisup allatsinnissaa.
Ilinniartut siunnersuutaannik aaqqissugaanerusumik ilanngussisarnissaq.
Ilinniakkat aaqqissugaanerisa allanngortinneqarnerani immikkut ilisimasallit atuuffii
pillugit toqqissisimanermik pilersitsinissaq. 

Suliniutit taakkua Ilisimatusarfimmi ingerlanneqarneri aallartereerput, nutarterinerilli
ersarinnerulersissavaat. 

Ilinniartut soraarummeertarnerannik siuariartornerannillu nalunaarsuinerit
malittarinninnerillu maannakkuugallartoq ataasiakkaarlugit ingerlanneqartarpoq,
pissutigalugu ilinniartunik aqutsinermut systemi, Lectio, suliassaqarfikkuutaarlugit
misissueqqissaarinerit tapersersunngimmagit. Tamanna piviusunngortinniarlugu ilinniartunik
aqutsinermut systemimut ataatsimiititaliortoqarnikuuvoq. Ataatsimiititaliami ilaasortat
tassaapput pisortaq, aningaasaqarnermi pisortaq, ilinniartunik sullissivimmik pisortoq,
pitsaassutsinik qulakkeerinnittarnermi sulisoq ilinniartitsisorlu ataaseq. Lectiop systemimik
Ilisimatusarfiup pisariaqartitaanik piviusunngortitsinerusumik taarserneqarnissaanut
periarfissanik misissuinermik ataatsimiititaliaq suliaqarpoq.

Utaqqiisaa pitsaassutsinik qulakkeerinnittarnermi sulisoq utaqqiisaasumik aaqqiissummik,
ilinniakkat akornanni siuariartornernik sanilliussisinnaasumik, ujarlerluni suliaqarpoq.
Suliamit uannga inernerit imm. uani ilanngunneqarput, "Ilisimatusarfimmi paasissutissat
nalilersuinerillu pitsaassutsinik qulakkeerinninnissaq siunertaralugu suliarineqartartut".

3.2.5 Ilinniartitsisut pitsaassusaannik qulakkeerinninneq

Ilinniartitsisugut ataatsimut isigalugit arfinilinngorlugit immikkoortinneqarsinnaapput:

1. Studieadjunktit/studielektorit: Pingaarnertut ilinniartitsinissaminnut
atorfinitsinneqarnikuupput. Suliassaqarfimminni naleqquttumik ilinniarsimasuupput.

2. Atorfinissutissatut ilinniakkani ilinniartitsisut: Pingaarnertut ilinniartitsinissaminnut
atorfinitsinneqarnikuupput. Suliassaqarfimminni suleriaatsitigut naleqquttumik
misilittagaqarput. Taakkua ilaat isumaqatigiissuteqarnikkut ilisimatusarnernik ingerlassai
peqataasinnaapput.

3. Ph.d.-nngorniat: Eqimattat uku pingaarnertut ilisimatusarnermut sammiveqarput,
ilinniakkamilli ilaattut aamma ilinniartitsisarput.

4. Adjunktit, lektorit professorillu: Ilinniartitsisut uku ph.d.-tut naammassinikuupput aamma
ilisimatusarnermik ilinniartitsinernillu suliaqarnikuupput.

5. Avataanit lektorit/ikiortaallutik ilinniartitsisut: Eqimattat uku Ilisimatuarfiup avataani
pingaarnertut atorfeqarput, ass. ilinniarfeqarfimmi allami imlt. ilinniakkap
suliassaqarfianut attuumassutilimmi atorfimmi. Ukunani eqimattaniittut
amerlanerpaartaat ilinniartitsinermut taamaallaat atorneqartarput.

6. Lektorit/professorit ikiortaasut: Eqimattat ukua nalinginnaasumik piffissaleriikkamik
atorfinitsinneqartarput ilisimatusarnerullu aamma ilinniartitsinerup iluanni
ineriartortitsinermut suliassani ilaatinneqartarlutik.

Ilinniartitsisuutitta ilinniartitsinermi ilikkarsarnermullu teoriitigut pisariaqartinneqartunik
piginnaasaqarnissaat qulakkeerniarlugu, suliassaqarfiup iluani ingerlaqqiffiusumik
ilinniartarnissaat innersuussutigisarparput. Taamaammat sulisutsinnut
piginnaanngorsaqqiinerit ukua neqeroorutigisarpagut.



3.2.5.3 Ph.d.-nngorniaatigaluni adjunkti
Ph.d.-nngorniaatigaluni adjunktitut atorfimmik immikkut ittumik Ilisimatusarfik aammattaaq
neqerooruteqarpoq. Aaqqissugaaneq tamanna najukkami piukkunnaatilinnik
ineriartortitsinermut piginnaanngorsaqqiinermullu siuarsaasuunissaanut ilusilersugaavoq.
Ilinniartitsinissamut pisussaaffik annertooq atorfimmut ilaavoq, tamanna
ingerlateqqiinissamut instituttinilu attuumassuteqartuni aamma suliassaqarfinni piffissami
sivisuumi qaffasissusilimmik ilinniartitsinermik qulakkeerinnittarpoq.

3.2.5.4 Pædagogikummi minnerusoq 
Pædagogikumminik minnerusumik, ilisimatusarnermut Issittumullu attuumassuteqartuni
ilinniartitsisunut avataaneersunut, tulluarsakkamik ineriartortitsinermik suliniuteqartoqarpoq.
Tamatuminnga suliniuteqarnermi siunertarineqarpoq ilinniartitsisut avataaneersut
ilinniakkani ingerlaqqiffiusuni ilinniartitsinermut attuumassuteqartunik ilinniartitseriaatsini
eqqarsaatersuutinik periutsinillu pingaarnernut tunngaviusumik paasisimasaqarnissaat.
Peqataasut ilaatigut ilinniartitsinissamut pilersaarusiornernut, ilikkarsarnermi avatangiisinut
tunniusimatitsisunut nalilersueriaatsinillu assigiinngitsunik atuinissaannut
isumassarsiortinneqartarput.

3.2.5.5 Ili-cate
”Ili-cate” ineriartortinneqarnissaa aammattaaq sulissutigineqarpoq. Ili-cate tassaavoq uni.gl-
imi qupperneq immikkut ittoq, tassani ilinniartitsisut ilinniartitsinerminnut
isumassarsiorsinnaassapput kiisalu Issittumut atassuserlugu ilisimatusarfimmi
ilinniartitsinerup iluani sammisat naleqquttut paasisaqarfigisinnaalissavaat.

3.2.5.1 Adjunktitut pædagogikumimik ingerlatsineq
Ilisimatusarfimmi ilinniartitsisutut piffissaq tamakkerlugu atorfillit adjunktitut
pædagogikummimik (ilisimatusarfimmi pædagogikummimik) ingerlatsinissaat
innersuussutigineqartarpoq. Tamatumani siunertarineqarpoq ilinniartitsisut
ingerlaqqiffiusumi ilinniarfimmi ilinniartitsinissaminnut ilinniartitseriaatsini persorsaanermilu
pisariaqartinneqartunik piginnaasaqarnissaat. Lektorinngornissamut adjunktitut
pædagogikummimik ingerlatsinissaq aammattaaq piumasaqaataavoq.

3.2.5.2 Ph.d.-nngorniarfik
Ph.d.-nngorniarfeqarnermi siunertarineqarpoq Ilisimatusarfimmi ilinniartitsinerit
ilisimatusaatinit tunngaveqarnerisa nukittorsarnissaat. Ph.d.-nngorniarnerup ilaattut
ilinniartut ilinniartitsinissaminnut pisussaaffeqarput 30 ECTS-innassutigisinnaasaannik.
Tamatuma qulakkeertarpaa ilisimatusarfimmi ilinniartut ilisimatusarnerit kingulliit
toqqammavigalugit ilinniartinneqarsinnaanerat, tamanna ilutigalugu ph.d.-nngorniaq
ilisimatusarfimmi ilinniartitsinermik nalituumik misilittagaqalertarpoq.



3.2.6 Student Resources and Support
Paasiuminarsarlugu ilikkarsarnermi atortut aamma ilinniarnermut tapersersuinerit
immikkoortunut minnerusunut immikkoortinneqarput.

3.2.6.1 Student Resources
Ilisimatusarfiup ilinniartut ilikkariartornissaannut atortunik arlalinnik neqerooruteqarput:

Office 365: Ilinniartut tamarmik Office 365-mut isersinnaapput, taannalu programminik
assigiinngitsunik ilikkariartornermut qulakkeerinneqataasinnaasunik peqarpoq.
Office Copilot: Office 365-mut silassorissuusiaq ilinniartut suliaqarneranni
ikiuussinnaavoq, tamatumunnga ilanngullugit eqqaamassutissanik allattuinermi,
paasissutissani ujarlernermi nutaaliorsinnaassutsimillu annertussaanermi.
Ilisimatusarfiup atuagaateqarfia: Ilisimatusarfimmi suliassaqarfiit iluanni
ilisimatusaatinik atuakkianik ilinniartut sulisullu pissarsisinnaapput.
WAYF-systemi: Akuersissutit assigiinngitsut ilinniarnermut ikorfartuisut
angerlarsimaffimmit iserfigineqarsinnaapput. Akuersissutit aamma atugassarititaasut
pillugit paasissutissat kingulliit ilisimatusarfiup
https://da.uni.gl/biblioteker/nittartagaaninittartagaani nassaarineqarsinnaapput.

3.2.6.2 Ilinniartut tapersersorneqarnerat
Ilisimatusarfik assigiinngitsunik ilinniartunut tapersersueriaaseqarpoq, taakkualu
oqaloqatiginninnikkut allaqatigiinnikkulluunniit ingerlanneqarsinnaapput. Matu tamanut
ammasoq tunngavigalugu sulivugut, tamatumani naatsorsuutigalugu ilinniartitsisut
allaffeqarfimmilu sulisut pissarsiarineqarsinnaallutik ilakkuminartumillu sulissasut. Ilinniartut
apeqqutitik, isumassarsiatik, ernummatitik imlt. oqaloqateqarnissaminnut kissaatitik pillugit
pisariaqanngitsumik aporfeqarnatik saaffiginnissinnaajuarput. Siunertarineqartoq
tassaavoq tatigeqatigiinnermik, ammasuunermik ataqqeqatigiinnermillu kulturimik
pilersitsinissaq.

Immikkoortortaqarpugulli suliassaqarfinni aalajangersimasuni ikiuuttartunik. Allattorsimaffik
ataani takuneqarsinnaavoq. 

Ilinniartunik sullissivik: Ilinniakkat, ilinniarnermusiat (tamatumunnga ilanngullugit
akiliutsilluni angalanerit), faginut allatsinnerit, skemat naammagittaalliornissamullu
periarfissat pillugit apeqqutinut nalinginnaasunut ikiuineq.
Soraarummeernermut allaffeqarfik: Soraarummeernernut tunngasunik apeqqutinut
ikiorserneqarneq.
Ilinniarneq pillugu siunnersuineq: Inuttut nammineq ajornartorsiutit pillugit
siunnersuineq. Tarnip pissusaanik ilisimatuumit siunnersorneqarnissamut Aqqut
(Nunatsinni Aqqutissiuussisoqarfik) aammattaaq innersuussutigineqarpoq.
Nunanut tamalaanut tunngasunut allaffeqarfik: Nunamut allamut ilinniariarnissamut
siunnersorneqarneq.
Immikkoortortaqarfiup pisortaa: Suliassaqarfimmut tunngasunut ajornartorsiutit pillugit
aamma ilinniartunut ataasiakkaanut faginut tunngasunik isumaqatigiissiornernut
siunnersorneqarneq.

Ilinniartunik tapersersuinerit naammannersut nalilersorneqartuaannartussaasariaqarput.
Ass. atuagaateqarfiup atortuutai, soorlu ilisimatusarnermi atuakkianik naleqquttunik
pissarsisinnaanerit, ilaneqassanersut, imlt. ilinniartunut immikkut pisariaqartitalinnut
tapersersuisoqarsinnaanersoq, ass. siunnersuisartunik aaqqiissuteqarnikkut
teknikkikkulluunniit ikiuutit, misissorneqarsinnaapput. Ilinniartunik sullissiviup, ilinniartitsisut
immikkoortortaqarfinnilu pisortat akunnerminni ilinniartunik tapersersuiniarlutik
suliniuteqarnerminni marloqiusamik sulisartut misissuinitta ersersippaat. Tamanna qanimut
misissorneqaqqissaartariaqarpoq iluaqutaanerusumik ataqatigiissaarnerusumillu
suliniuteqarneq qulakkeerniarlugu, tamannilu ilinniartunut, ilinniartitsisunut allaffeqarfimmilu
suliniut iluaqutaassaaq.

3.2.7 Paasissutissat pissarsiarineqarsinnaasut
Pitsaassutsinik qulakkeerinneriaatsit saqqummilaarnerunissaat pillugu ingerlaavartumik
suliniuteqarpugut. Atortunut naleqquttunut aamma paasissutissanut sukumiinerusut linkit
ataani allassimapput, tamarmillu nittartakkatsinni nassaarineqarsinnaapput:
http://www.uni.gl/www.uni.gl.

3.2.7.1 Academic Programmes
Ilikkagassatut anguniakkat, pisinnaasat illinniartitseriaatsillu ilinniakkat ataasiakkaat
aaqqissugaaneranni atuarneqarsinnaapput. Ilinniakkat tamarmik aammattaaq immikkut
qupperneqarlutillu naatsumik nassuiaatitaqarput aammattaaq videoqarput.
https://da.uni.gl/uddannelse/Uaniatuarnerugit.

3.2.7.2 Skema, atuarsimasassat allattorsimaffiat il.il.
Lectio ilinniartut ataasiakkaat ilikkariartornerisa ingerlarngi pillugit paasissutissanik
pingaarutilinnik ingerlateqqiisarfittut atuuffeqarpoq. Tassani ilinniartut immikkut skemaat
pillugit paasissutissat nassaarineqarsinnaapput. Fagit allatsiffigisimasatik pillugit
naleqquttunik paasissutissaateqarpoq, aammattaaq atortut soorlu atuakkiat
allattorsimaffiat, PowerPoint ilinniartitsinermilu atortut allat ilaapput.

3.2.7.3 Naammagittaalliornissamut periarfissat
Naammagittaalliornissamut periarfissat ingerlatseriaatsillu pillugit paasissutissat
ilinniarnermi quppersakkami pissarsiarineqarsinnaapput.
https://da.uni.gl/studerende/studiehaandbog/Uani atuarnerugit.

3.2.7.4 Pitsaassutsinik qulakkeerinninneq
Pitsaassutsinik qulakkeerinninnerit aamma ilisimasanik siammarterneqarsimarpianngitsunit
saqqummersitsinerulernissamut ikaarsaarnermi ingerlassat attuumassutillit pillugit
paasissutissanik ingerlaavartumik saqqummersitsisarpugut. Tamanna imm. 2.2-mi
sukumiinerusumik nassuiarneqarpoq. Uani atuakkit: https://da.uni.gl/kvalitetssikring-
udvikling/

3.2.7.5 Inuit attaveqatigiittarfii
Ilisimatusarfiup attaveqatigiinnermi periusussiaata ilaattut nutaarsiassanik oqaluttuanillu
ilisimatusaatigalugu suliniutinut, aaqqissugaanitsinni ineriartornernut aamma
aaqqissuussanut tunngasut tamanut paasissutissiarinissaat suliassaraarput. Tamanna
ilisimatusarfiup Facebookiani, Instagramiani aamma LinkedIniani pisarpoq. Tamatumunnga
ilanngullugu ukiut ingerlanerannit aaqqissuussat immiunneqarneri aalajangersimasut
YouTubekkut nassaarineqarsinnaapput. Tusagassiorfiit pineqartut tassaapput:

Facebook.
Instagram.
LinkedIn.
YouTube.

3.3 ILISIMATUSARFIMMI PAASISSUTISSAT NALILERSUINERILLU PITSAASSUTSINIK
QULAKKEERINNINNISSAQ SIUNERTARALUGU SULIARINEQARTARTUT

Imm. uani Ilisimatusarfimmi paasissutissat maanna pilersinneqartartut sammineqarput. Imm.
uani pitsaassuseq aallaavigalugu paasissutissat qitiutillugit sammineqarput. Salliussinermut
uunga pissutaavoq Ilisimatusarfiup anguniagassatut annertussuseq aallaavigalugu
siammarterneqarsinnaasunillu ilisimasanik aaqqissuussamik ineriartortitsissammat. 

Tamanna ilutigalugu aqutsinermut allakkiami ”Retningslinjer for kvalitetssikring”
allassimavoq nunatsinni ilinniarfeqarfiit annertussuseq aallaavigalugu paasissutissanut
aaqqissuussanik ineriartortitsinissaat naatsorsuutigineqartoq (Ikiin; 2025). Paasissutissat
inummut ataasiakkaamut tunngasut tamanut saqqummersinneqarnissaat
pinaveersaartinniarlugu paasissutissat ilinniarfeqarfimmi instituttinilu
saqqummiunneqassapput. Paasissutissat peqqissaarnerusut pissarsiarineqarusuppata
ingerlateqqinneqarsinnaapput, tamanulli ammaanneqassanngillat.

"Pitsaassutsinik qulakkeerinnittarnermut najoqqutassiaq"-mi paasissutissat pingaarnerit
ingerlatseriaatsillu pitsaassutsinik qulakkeerinninnermut attuumassuteqartut ukua
nassuiarneqarput.

Ilinniartut siuariartornerat.
Ilinniakkaminnik taamaatitsiinnartartut procentiat.
Ilinniakkanik naammagisimaarinninneq.
Ilikkarsarnermi atortut ilinniartunillu tapersersorneqarnissaannut periarfissat.
Soraarummeertut atorfittut periarfissaat.
Ilinniakkat naliliivigineqarnerat.
Atugarissaarnermik ilinniartullu avatangiisaannik nalilersuineq.
Faginik nalilersuineq.
Suliffimmik misiliisut suliffeqarfiillu naammagisimaarinninnerannik misissuineq.
Isummersoqatigiit immikkut ilisimasallit (Ikiin, 2025, 21ff).

Paasissutissat pingaarnerit ingerlatseriaatsillu ukua ataani ataasiakkaarlugit
saqqummiunneqassapput.



3.3.1 Student Progression
Ilinniartut siuariartornerat pillugu paasissutissat ilinniartut ilinniakkaminnik qanoq
naammassinnittarnerinik nalituumik paasisaqartitsisarput. Suliassaqarfinni
tapersersorneqarnissamut imlt. pitsanngorsaanissamut pisariaqartitsisunik suussusiinissamut
paasissutissat taakku atorneqarsinnaapput.

Ilinniartut siuariartornerat uuttortarumallugu periutsit marluk atorneqarnissaat
kissaatigineqarpoq: STÅ (studenterårsværk (ilinniartut pillugit ukiumut paasissutissat)
aamma soraarummeernissamut piffissaq atorneqartoq. Tamatumani sukumiisumik
nassuiarneqarput:

STÅ (studenterårsværk (ilinniartut pillugit ukiumut paasissutissat)): Piffissaq tamakkerlugu
ilinniartup ilinniartinneqarnermi ingerlassat ukiumut naammassisassai pineqarput – tassa
60 ECTS-inik nalillit. STÅ ataatsip ilinniartut arlallit paasissutissarisinnaavai.
Assersuutigalugu: Ilinniartut 10-t tamarmik immikkut faginik 30 ECTS-inik nalilinnik
ukiumut naammassisaqarunik STÅ katillugu tassaassaaq 5 (10 x 30 / 60).
Soraarummeernissamut piffissaq atorneqartoq: Ilinniartut ilinniakkaminnik
naammassinninnissaminnut piffissamik qanoq annertutigisumik atuisarnerannut
naatsorsueriuseq.

Periutsinik ukuninnga paasinninnikkut ilinniartut ilinniartitsisullu siuariartorneq
malinnaavigisinnaallugulu naammassinnittarnermik iluatsitsilluarnerusumik
qulakkeerinninnissamut sunik pisariaqartitsisoqarneranik suussusiisinnaanngussapput.

Maannakkuugallartoq STÅ-p naatsorsornissaa pisinnaasimanngilaq. Taamaammat STÅ-mik
naatsorsueriaatsimik suliamik ingerlatsisoqaqqinnissaa kissaatigineqarpoq.

Tullinnguuttut piffissami 2020 – 2025-mi bachelorinngorniarfinni kandidatinngorniarfinnilu
soraarummeernissamut piffissaq atorneqarsimasoq takutippaat. Tigulaariffigisaq
30.07.2025-mi naammassineqarpoq.

Kandidat 01.01.2020 - 30.06.2025

Katillugit Akuerisatut
aalajangigaq

Ukiut 0-2 akornanni
kinguaattooqqasut

Ukiut marluk
sinnerlugit

kinguaattooqqasut
Angut Arnaq

Inuiaqatigiilerinermik, Aningaasaqarnermik
Tusagassiornermillu Ilisimatusarfik 48 10 27 11 9 39

21% 56% 23% 19% 81%

Kulturimik, Oqaatsinik
Oqaluttuarsaanermillu Ilisimatusarfik 59 5 29 25 7 52

8% 49% 42% 12% 88%

KATILLUGIT 107 15 56 36 16 91

14% 52% 34% 15% 85%

Tabeli 2: Piffissami 01.01.2020 – 30.06.2025 kandidatinngortut.
.

Bachelor 01.01.2020 - 30.06.2025

Katillugit Akuerisatut
aalajangigaq

Ukiut 0-2 akornanni
kinguaattooqqasut

Ukiut marluk
sinnerlugit

kinguaattooqqasut
Angut Arnaq

Ilinniartitsinermik Ilisimatusarfik 197 143 46 8 40 157

73% 23% 4% 20% 80%

Peqqissaanermik pinngortitamillu
Ilisimatusarfik 47 30 16 1 2 45

64% 34% 2% 4% 96%

Inuiaqatigiilerinermik, Aningaasaqarnermik
Tusagassiornermillu Ilisimatusarfik 206 123 58 25 58 148

60% 28% 12% 28% 72%

Kulturimik, Oqaatsinik,
Oqaluttuarisaanermillu Ilisimatusarfik 94 45 42 7 14 80

48% 45% 7% 15% 85%

KATILLUGIT 544 341 162 41 114 430

63% 30% 8% 21% 79%

Tabeli 1: Piffissami 01-01-2020 – 30-06-2025 bachelorinngortut.

Soorlu tabelini takuneqarsinnaasoq, bacheloritut kandidatitullu ilinniakkat assigiinngissutaat
ersarippoq, pingaartumik piffissaq akuerisatut aalajangigaq pineqartillugu.

Bacheloritut soraarummeertuutitsinnut atuuttoq tassaavoq 63 %-iisa piffissap akuerisatut
aalajangikkap iluani ilinniakkaminnik naammassinnittarnerat. Ilinniartullu 92 %-ii
piffissaliussap ukiut marluk iluanni ilinniakkaminnik naammassinnittarput.

Aammattaaq allassimasoq Ilinniartitsinermik Ilisimatusarfik piffissap akuerisatut
aalajangikkap iluani ilinniartuutiminnik soraarummeersitsisarnerat iluatsilluartartoq.
Paarlattuanik Kulturimik, Oqaatsinik Oqaluttuarisaanermillu Ilisimatusarfimmi ilinniartut
nalinginnaasumik sivisunermik ilinniartuusarput. Aammattaaq allassimavoq instituttit
tamarmik arnanik amerlanerusunik, angutit ikinnerullutik, ilinniartuuteqartartut. Suiaassutsilli
agguataarneqarnerisa ilinniakkani akuerisaasartut (uni.gl; 2024) – kiisalu
sulisussarsiornermi tunngaviit ersersinneqarput. Sulisussarsiornermi tunngaviit suiaassutsit
agguataarneqarneranni uani isiginiarneqassapput, taakkualu ilinniarnertuunngorniarfimmit
soraarummeertarput (uni.gl, 2024; 9).

Killormoortua kandidatitut soraarummeertuutitsinni uani takuneqarsinnaavoq. 
Tassani 88 %-ii kinguaattoorsimapput. Kinguaattoornerillu annertunerpaartaat ukiut 2-k
iluanniippoq. Takuneqarsinnaavorli kandidatinngorniat ilinniarnerisa sivisussusaat
appariartortoq.

Tamatumunnga ilanngullugu eqqaaneqassaaq ilinniarnerup sivisussusaanik
kinguaattoornerit pissutsinit arlalinnit peqquteqartartut, taakkualu ilinniartunit nammineq
Ilisimatusarfimmiillu aqunneqarsinnaanngillat. Tamatumunnga assersuutit tassaapput
(nammineq ilaquttalluunniit qaninnerpaat) napparsimanerit, ilinniartuunngikkallarneq imlt.
qitornartaarnermut atatillugu sulinngiffeqarnerit. Tamatuma saniatigut paasissutissat
takutippaat ilinniartuutitta amerlanerpaartaat ilisimatusarfimmi ukiumi ilinniarfiusumi
siullermi ilinniartuusut. Eqimattat taakkua, nunanit tamalaanit ilisimatusarnerit
naapertorlugit, soraarummeernissaminnut piffissaq sivisunerusoq atortarpaat (Harrits,
2014; 220ff). Pissutsit pingaarutillit ilaat tassaavoq Kalaallit Nunaanni ilinniarsimasunik
sulisussarsiornerup annertoreernera. Tamatuma ilinniartuutitta suliffeqarfinnit
pilerigineqarnerat annertusisarpaa, isumaqarpugullu tamanna soraarummeernissamut
piffissamik sivitsuisitsisartoq ilinniarfitsinnilu taamaatitsisarnermullu
sunniuteqarnerlutsitsisartoq, pissutigalugu ilinniartuutivut amerlasuut ilinniarnertik saniatigut
suliffeqarmata pissusissamisut piffissamik atuiffigisaannik. 



3.3.2 Taamaatiinnartartut amerlassusaat
Paasissutissat ataani allassimasut januaarip 12-iani 2026 katersorneqarsimapput.
Ukiumoortumik kisitsisit ukioq ilinniartut ilinniakkaminni akuerisaaffiat ersersinneqarpoq.
Kisitsisit tamakkiisumik nalinginik procentiinillu takutitsipput. Suleriuseq una
toqqarneqarsimavoq pissutigalugu ilinniartuutivut amerlavallaannginnamik, tamannalu
procentinik naatsorsuinermi annertuumik allanngoraateqartitsisinnaavoq ilinniartut
ikittuunerat pissutaalluni. Bachelorinngorniat siullertut saqqummiunneqarput, tamatuma
kingorna kandidatinngorniat.

Bachelor 2020

Ukiumi tassani
aallartittut katillugit

Soraarummeertut Suli ilinniartut Taamaatiinnartut

Ilinniartitsinermik Ilisimatusarfik 49 31 4 14

63% 8% 29%

Peqqissaanermik Pinngortitamillu Ilisimatusarfik 13 3 2 8

23% 15% 62%

Inuiaqatigiilerinermik, Aningaasaqarnermik
Tusagassiornermillu Ilisimatusarfik

60 30 3 27

50% 5% 45%

Kulturimik, Oqaatsinik Oaluttuarisaanermillu
Ilisimatusarfik

58 23 3 32

40% 5% 55%

KATILLUGIT 180 87 12 81

48% 7% 45%

Tabeli 3: Soraarummeertut, suli ilinniartut taamaatiinnartullu 
2020-mi bachelorinngorniatut aallartittut.



Bachelor 2021

Ukiumi tassani
aallartittut katillugit

Soraarummeertut Suli ilinniartut Taamaatiinnartut

Ilinniartitsinermik Ilisimatusarfik 62 28 16 18

45% 26% 29%

Peqqissaanermik Pinngortitamillu Ilisimatusarfik 16 7 1 8

44% 6% 50%

Inuiaqatigiilerinermik, Aningaasaqarnermik
Tusagassiornermillu Ilisimatusarfik

78 26 7 45

33% 9% 58%

Kulturimik, Oqaatsinik Oqluttuarisaanermillu
Ilisimatusarfik

53 10 20 23

19% 38% 43%

KATILLUGIT 209 71 44 94

34% 21% 45%

Bachelor 2022

Ukiumi tassani
aallartittut katillugit

Soraarummeertut Suli ilinniartut Taamaatiinnartut

Ilinniartitsinermik Ilisimatusarfik 39 1 27 11

3% 69% 28%

Peqqissaanermik Pinngortitamillu Ilisimatusarfik 18 0 9 9

0% 50% 50%

Inuiaqatigiilerinermik, Aningaasaqarnermik
Tusagassiornermillu Ilisimatusarfik

57 24 8 25

42% 14% 44%

Kulturimik, Oqaatsinik Oqluttuarisaanermillu
Ilisimatusarfik

50 8 14 28

16% 28% 56%

KATILLUGIT 164 33 58 73

20% 35% 45%

Tabeli 4: Soraarummeertut, suli ilinniartut taamaatiinnartullu 2021-mi bachelorinngorniatut aallartittut.

Tabeli 5: Soraarummeertut, suli ilinniartut taamaatiinnartullu 2022-mi bachelorinngorniatut aallartittut.



Bachelor 2024

Ukiumi tassani
aallartittut katillugit

Soraarummeertut Suli ilinniartut Taamaatiinnartut

Ilinniartitsinermik Ilisimatusarfik 28 0 19 9

0% 68% 32%

Peqqissaanermik Pinngortitamillu Ilisimatusarfik 15 0 12 3

0% 80% 20%

Inuiaqatigiilerinermik, Aningaasaqarnermik
Tusagassiornermillu Ilisimatusarfik

74 0 45 29

0% 61% 39%

Kulturimik, Oqaatsinik Oqaluttuarisaanermillu
Ilisimatusarfik

55 0 32 23

0% 58% 42%

KATILLUGIT 172 0 108 64

0% 63% 37%

Tabeli 6: Soraarummeertut, suli ilinniartut taamaatiinnartullu 2023-mi bachelorinngorniatut aallartittut.

Tabeli 7: Soraarummeertut, suli ilinniartut taamaatiinnartullu 2024-mi bachelorinngorniatut aallartittut.

Bachelor 2023

Ukiumi tassani
aallartittut katillugit

Soraarummeertut Suli ilinniartut Taamaatiinnartut

Ilinniartitsinermik Ilisimatusarfik 42 0 29 13

0% 69% 31%

Peqqissaanermik Pinngortitamillu Ilisimatusarfik 8 0 7 1

0% 88% 13%

Inuiaqatigiilerinermik, Aningaasaqarnermik
Tusagassiornermillu Ilisimatusarfik

60 0 35 25

0% 58% 42%

Kulturimik, Oqaatsinik Oaluttuarisaanermillu
Ilisimatusarfik

40 0 12 28

0% 30% 70%

KATILLUGIT 150 0 83 67

0% 55% 45%



Bachelor 2025

Ukiumi tassani
aallartittut katillugit

Soraarummeertut Suli ilinniartut Taamaatiinnartut

Ilinniartitsinermik Ilisimatusarfik 50 0 47 3

0% 94% 6%

Peqqissaanermik Pinngortitamillu
Ilisimatusarfik

23 0 20 3

0% 87% 13%

Inuiaqatigiilerinermik, Aningaasaqarnermik
Tusagassiornermillu Ilisimatusarfik

62 0 52 10

0% 84% 16%

Kulturimik, Oqaatsinik
Oqaluttuarisaanermillu Ilisimatusarfik

38 0 31 7

0% 82% 18%

KATILLUGIT 173 0 150 23

0% 87% 13%

Tabeli 8: Soraarummeertut, suli ilinniartut taamaatiinnartullu 2025-mi bachelorinngorniatut aallartittut.

Kandidat 2021

Ukiumi tassani
aallartittut katillugit

Soraarummeertut Suli ilinniartut Taamaatiinnartut

Inuiaqatigiilerinermik, Aningaasaqarnermik
Tusagassiornermillu Ilisimatusarfik

12 5 2 5

42% 17% 42%

Kulturimik, Oqaatsinik
Oqaluttuarisaanermillu Ilisimatusarfik

12 7 3 2

58% 25% 17%

KATILLUGIT 24 12 5 7

50% 21% 29%

Tabeli 9: Soraarummeertut, suli ilinniartut taamaatiinnartullu 2021-mi kandidatinngorniatut aallartittut. 



Kandidat 2022

Ukiumi tassani
aallartittut katillugit Soraarummeertut Suli ilinniartut Taamaatiinnartut

Inuiaqatigiilerinermik, Aningaasaqarnermik
Tusagassiornermillu Ilisimatusarfik 11 7 1 3

64% 9% 27%

Kulturimik, Oqaatsinik Oqaluttuarisaanermillu
Ilisimatusarfik 6 0 4 2

0% 67% 33%

KATILLUGIT 17 7 5 5

41% 29% 29%

Kandidat 2023

Ukiumi tassani
aallartittut katillugit Soraarummeertut Suli ilinniartut Taamaatiinnartut

Inuiaqtigiilerinermik, Aningaasaqarnermik
Tusagassiornermillu Ilisimatusarfik 13 4 4 5

31% 31% 28%

Kulturimik, Oqaatsinik Oqaluttuarisaanermillu
Ilisimatusarfik 11 0 5 6

0% 45% 55%

KATILLUGIT 24 4 9 11

17% 38% 46%

Kandidat 2024

Ukiumi tassani
aallartittut katillugit Soraarummeertut Suli ilinniartut Taamaatiinnartut

Inuiaqatigiilerinermik, Aningaasaqarnermik
Tusagassiornermillu Ilisimatusarfik 26 1 22 3

4% 85% 12%

Kulturimik, Oqaatsinik Oqaluttuarisaanermillu
Ilisimatusarfik 4 1 3 0

25% 75% 0%

KATILLUGIT 30 2 25 3

7% 83% 10%

Tabeli 10: Soraarummeertut, suli ilinniartut taamaatiinnartullu 2022-mi kandidatinngorniatut aallartittut. 

Tabeli 11: Soraarummeertut, suli ilinniartut taamaatiinnartullu 2023-mi kandidatinngorniatut aallartittut. 

Tabeli 12: Soraarummeertut, suli ilinniartut taamaatiinnartullu 2024-mi kandidatinngorniatut aallartittut. 



Kandidat 2025

Ukiumi tassani
aallartittut katillugit Soraarummeertut Suli ilinniartut Taamaatiinnartut

Inuiaqatigiilerinermik, Aningaasaqarnermik
Tusagassiornermillu Ilisimatusarfik 19 0 18 1

0% 95% 5%

Kulturimik, Oqaatsinik
Oqaluttuarisaanermillu Ilisimatusarfik 7 0 7 0

0% 100% 0%

KATILLUGIT 26 0 25 1

0% 96% 4%

Soorlu kisitsisit takutikkaat Ilisimatusarfimmi ilinniakkaminnik taamaatitsiinnartartut
amerlassusaat qaffasippoq. Erseqqissarneqartussarli tassaavoq ilinniakkani
ingerlaqqiffiusuni taamaatitsiinnartartut amerlassusaat nalinginnaasumik qaffasittarmat
(Reimer & Andersen, 2022; 7). Tamatuma saniatigut nunani tamalaani misissuinerit
ersersippaat ilinniartut angerlarsimaffinni ilinniakkanik
attuumassuteqartuninngaanneersuunngitsut nalinginnaasumik ingerlaqqiffiusumik
ilinniakkaminnik taamaatiinnartartut (Reimer & Andersen, 2022, 54). Tamanna
Ilisimatusarfimmut pingaartumik attuumassuteqarpoq, nunatsinni ilinniarsimasut
qaffasissusaat pissutaalluni ilinniartut amerlasuut taama tunuliaquteqarput.

Taamaatitsisarnermut peqqutitut ilinniartut toqqarsimasaat tassaapput – titartagaliussaq
ataaniittoq tak. Paasissutissatut tunngavigineqarput ilinniartut 151-it piffissami decembarip
1-anit 2023-mit januaarip 6-ianut 2026-mut paasissutissatut tunniussimasaat.
Ilinniakkaminnik unitsitsineranni ilinniartut apersuinermi immersugassap immersornissaanut
innersuunneqartarput una aqqutigalugu: https://uni.iluaqut.gl/blanketter/afbrud-af-
uddannelselinkilinki 

Tabeli 13: Soraarummeertut, suli ilinniartut taamaatiinnartullu 2025-mi kandidatinngorniatut aallartittut. 



Soorlu atuarneqarsinnaasoq taamaatitsiinnartarnermut peqqutit annersaat tassaapput
"Inummut namminermut tunngasut" aamma "Alla". Suussutsit taakkua sumut
tunngassuteqarnerannik ersarissaarpiarsinnaanngillat. Oqaaseqaatitulli allaffissat
ersersippaat peqqutit pingaarnertut ukununnga atassuserneqarsinnaasut:

Napparsimanerit (nammineq aamma ilaquttat qaninnerpaat napparsimanerat).
Sulinerup ilinniarnerullu oqimaaqatigiissaarnissaannut atatillugu unammillernartitat.
Ilinniakkami suussutsit atugartuunut sammiveqartinneqarneranni naleqqussarnissap
ajornakusoornera.

Peqqut taaneqakulasoq alla tassaavoq: "Ilinniakkanni katataagama," tamanna ilinniartunit
33-nit toqqarneqarsimavoq. Peqqut tamanni Soraarummeersitsisarneq pillugu nalunaarutip
2024-meersup atuutsilersinneqarneranut pingaartumik attuumassuteqarpoq
(Nalunaarutit.gl; 2024). Siuarsaanissap nalunaarummi aallunneqarnissaa
annertusaavigineqarpoq. Siuarsaanermik eqqarsaatersuutip taasuma ukiuni aggersuni
taamaatittunik amerlatsitsinissaa ernummasutigaarput. Tamannali paarlattuanik
sunniuteqarsinnaavoq. Ilisimatusarfimmi ilinniartuunermut sinaakkutinut ilinniartup
sukkanerusumik tulluarsartarnissaat.

Tamanna ilutigalugu paasissutigineqarsinnaavoq ilinniartunik oqaloqatiginninnermi
paasinarsimmat suliffimmik misiliinernut atatillugu taamaatiinnartoqartartoq. Tassani
suliffimmik misiliineq paasisaqarfittut atuuffeqarpoq, tamatumani ilinniartup atorfilittut
inuuneq naatsorsuutigisaminnut tulluartinnagu taamaattumillu iliniakkaminnik
taamaatitsiinnartarlutik.

Graph 1: Reasons for discontinuing 



Affangajaasali (40 procent) suli ilinniarnissartik kissaatigisaraat pitsaasuuvoq.
Naalakkersuisut periusissiaannit "Attassiinnarnissamut Ineriartortitsinissamullu Pilersaarut 2"
(Naalakkersuisut, 2023) aamma "Ilinniartitsinermut Periusissiaat 2024-2030" (IKIIN,
2024) tamatumani najoqqutarineqarput, taakkunanilu taaneqarpoq nunatta siunissami
aningaasaqarnerata siuariartortinnissaata qulakkeerneqarnissaanut ilinniarsimasut
amigaatigineqartut. 

3.3.3 Ilinniartut ilinniakkaminnik naammagisimaarinninnerat
Ilinniartut ilinniakkaminnik naammagisimaarinninnerat nalilersorniarlugu taaneqareersutut
Ennova suleqatigalugu ilinniartut ilinniakkaminnik naammagisimaarinninnerannik
misissuisimavugut. Misissuinerit 2019-imi, 2022-mi 2025-milu ingerlanneqarsimapput.
Misissuinermi inerniliunneqarpoq naammagisimaarinninneq kisitsisini ukunaniittoq 74, 78
aamma 79. Nalunaarsuutit taakkua ilinniartut ilinniakkaminnik misiginerat skalami 0-mit
100-mut nalunaarsorneqarpoq, tassani 100 tassaalluni naammagisimaarinninnerup
naammassisaqartarnerullu qaffasinnerpaaffia. Nalunaarsuutip qaffasinnerusup takutippaa,
ilinniartut nalinginnaasumik ilinniakkaminnik naammagisimaarinnillutillu imminnut
tunniusimasut.

I want to work
36.4%

Other
23.2%

I want to pursue another
programme outside

Ilisimatusarfik
21.2%

I want to pursue another
programme offered by

Ilisimatusarfik
19.2%

Titartagaliussaq 2 - Taamaatitsiinnarnerup kingorna kissaatit. 

Ilinniakkamik taamaatitsereernerup kingorna ilinniartut namminneq kissaataat
isiginiaraanni misissuinermit aalajangersimasumit ilinniartut 151-it ima
inissisimaffeqarput:

Tamanna ilutigalugu inernerit takutippaat ilinniartitsisut ilinniartullu ataqatigiinnerat
eqqarsaatigalugu nukittuumik inissisimasugut, tamannalu immikkut pitsaalluinnartuuvoq -
ingammik pissutigalugu suleqatigiilluarneq aamma ilinniartut ilinniartitsisullu suliatigut
nukittuumik oqaloqatigiilluartarnissaat pingaartikkatsigit. Tamanna ilutigalugu
misissuinerup ersersippaa inunnik peqateqarnikkut suliassaqarfinnilu ilinniartut
avatangiisaanni unammillernartoqartoq, tamatumani ilinniartut arlallit oqaatigaat inunnik
peqateqarnerunissamut aamma suliatigut peqatigiinnernut pitsaanerusunik
periarfissinneqarnissaq maqaasigitsik. Tamatuunnga ass. peqqutaasinnaapput inunnik
peqateqartitsisunik suliatigulluunniit aaqqissuussat amingarnerat imlt. ilinniartitsinerup
avataatigut naapinnissamut illuutitigut atortut amigaataanerat. Ilinniartut
atugarissaarnissaannut suliatigut avatangiisinik inunnillu nukittuumik
peqateqartitsisoqarnissaa ilisimavarput taamaammallu suliassaqarfik tamanna piffissami
aggersumi ukkatarerusupparput. Ersarinnerusumik oqaatigalugu ingerlassanik inunnik
peqateqartitsisunik amerlanerusunik pilersitsinissaq sulissutigissavarput suliatigullu
peqatigiinnermut sinaakkutit pitsanngorsassavagut, taamaasillutik ilinniartut tamarmik
ilinniartutut avatangiisiminni peqataatinneqarnertik tunniusimanertillu misigissavaat.
Minnerunngitsumik pissutigalugu suliniutip matuma taamaatitsiinnartarneq
annikillisinnissaa naatsorsuutigigatsigu.

3.3.4 Ilikkariartornermut atortunik ilinniartunullu tapersersorneqarnermik
atuisinnaaneq 
Kapitali 3.2.2.6 takuuk.

3.3.5 Atorfissatut periarfissat
Suliassaqarfiit akimorlugit ilinniartuutitsinnik soraarummeersimasunik misissuinerit
ingerlanneqarnikuunngillat. Taamaakkaluartoq ilisimasat siammarterneqarsimarpianngitsut
Ilisimatusarfimmeersut, aamma kisitsisitigut paasissutissat ersersippaat ilinniartuutivut
soraarummeereernerminni atorfittaarnissartik ajornanngitsikkaat (Kalaallit Nunaanni
Naatsorsueqqissaartarfik; 2024).

Nalunaarsuummi suliassaqarfinni ukunaneersuni apeqqutit tunngavigineqarput:

Ilinniartinneqarnermit pissarsiat.
Ilinniartitsisunut atassuteqarneq.
Paasissutissat aaqqissuussallu.
Ilinniarnermi sammisassat.
Inunnik peqateqarnermut avatangiisit.
Ilinniarfimmi avatangiisit.

3.3.6 Ilinniakkamik nalilersuineq
"Pitsaassutsinik qulakkeerinnittarnermut najoqqutassiaq"-p sinaakkutaata iluani
ilinniakkanik nalilersuineq suli ingerlanneqarsimanngilaq, pissutigalugu piumasaqaatit
inaarutaasumik suli aalajangersarneqarsimanngimmata. Nalilerneqartorli tassaavoq
maannamut naalakkersuisoqarfimmik suleqateqarneq aallaavigalugu
nalunaarsorneqarsimasunit paasissutissiornissaq periarfissaasoq. Tamanna
naalakkersuisoqarfiup tungaanit uppernarsaatinut piumasaqaatigt annertusineri
pissutaallutik isumalluutitigut annertuumik nassataqarsinnaavoq. Paasissutissanik
illuatunginut avataaneersunut siammarterineq sukkasuumik ajornartorsiutinngorsinnaavoq
aamma, pissutigalugu ilinniartitaaneq pillugu nalilersuinermi paasissutissat inuit
ataasiakkaat pillugit paasissutissanik imaqarsinnaasarmata. Ilinniakkat annertussusaat
uani peqqutaavoq.

Ukiunili kingullerni ilisimatusarfimmi avataaniillu ilinniakkanik nalilersuinerit
ingerlanneqartarsimapput. Taakkuninnga tingulaariffigisat ataani allattorsimapput
avataanit ilisimatusarfimmilu nalilersuinerit immikkoortinneqarlutik. 
 
3.3.6.1 Avataanit nalilersorneqarneq
Ukiuni 10-ni kingullerni ilinniarfitsinnik avataanit nalilersuinernik
ingerlassaqartoqarsimavoq:

Ilinniartitsineq (2016) – Ilinniartitsisunngorniarfik – Ilinniarfissuarmi
ilinniartitsisunngorniarfimmik nalilersuineq EVA-mit (Danmarks Evalueringsinstitut)
suliarineqarsimasoq. 
Isumaginninnermut tunngasut (2021) – Ekstern evaluering af
Socialrådgiveruddannelsen på Grønlands Universitet, Ilisimatusarfik, Nuuk, Tyge
Skovgaard Christensenimit, Jóan Pauli Jóensenimit aamma Britta Martinsenimit
suliarineqarsimasoq. 

Nalilersuinerit taakkua pingaarnertut nakkutilliinertut misissuinertut atuuffeqarsimapput
suliamik ilinniarsimasunit nunanit tamalaaneersunit, avataaneersunit ingerlanneqarsimasut.
Taakkuali aamma ilinniakkanik nutaanik sammiviliillutik paasisaqartitsisimapput.
Aaqqissugaanermi paasissutissat tunngavigineqartut pioreersunut nalilersuinerit uku
aammattaaq tapersiisimapput. 

3.3.6.2 Ilisimatusarfimmi nalilersuinerit 
Ilisimatusarfimmi nalilersuinerit tamatumunnga atatillugu Ilisimatusarfiup nammineq
aallarniutaatut nalilersuinertut paasineqassapput. Taakkua ilaatigut ilinniakkat
aaqqissugaaneranni allannguutaasinnaasunut atatillugu eqqartuinerni kiisalu ilinniakkat
tamakkiisumik isigalugit itinerusumik misissueqqissaarnernut atorneqartarput. Nalilersuinerit
Ilisimatusarfimmi sulisunit imaluunniit suliamut ilinniarsimasunit qanimut attuumassuteqartunit
ingerlanneqartarput. Ukiuni marlunni kingullerni ingerlanneqarsimasutut assersuutit:

Kamilla Frimodt Madsen, siornatigut Ilinniartitsinermik Ilisimatusarfimmi sulisuusimasoq,
Ilinniartitsisunngorniarfimmik nalilersuisimavoq 2024-mi naammassineqartoq (Madsen;
2024). 
Midtlarak Lennert, maanna Inuiaqatigiilerinermik, Aningaasaqarnermik
Tusagassiornermillu Ilisimatusarfimmi sulisoq, Tusagassiortunngorniarfimmik
nalilersuisimavoq 2025-p aallartinnerani naammassineqartoq (Lennert Consult; 2025).

 
Nalilersuinerit taakkua nammineq aningaasalersorneqarput. Nalilersuinernut taakkununnga
marlunnut atuuttoq tassaavoq ilinniarfinni marlunni taakkunani ilinniakkat
aaqqissugaanerisa suliarineqarnerinut tunngavissiorsimanissaat. 

3.3.7 Atugarissaarnermik ilinniartullu avatangiisaannik nalilersuinerit 
Kapitali 3.2.2. takuuk.
 
3.3.8 Faginik nalilersuineq 
Ilisimatusarfimmi taaguusersuut ilinniartitsinermik nalilersuineq atorneqartarpoq.
Ilinniartitsinermut nalilersueriaaseq maanna atuuttoq 2025-mi upernaakkut Pitsaassutsimut
Siunnersuisoqatigiinnit akuerineqarpoq. Ingerlatseriaaseq siornatigut suliamit
erseqqissaanermit tunngaveqarpoq. Ingerlatsinermut peqqissaartumik nassuiaat uani
nassaarineqarsinnaavoq.

Ilinniartitsinermik nalilersuineq marlunngorlugu avinneqartarpoq: 

1. Annertussuseq aallaavigalugu misissuineq apeqqutinik matoqqasunik 10-nik
imaqarpoq itisiliilluni oqaaseqaammik ilassuteqarnissamut periarfissartaqartumik.
Apeqqutit https://da.uni.gl/media/y2yf5r2j/spoergsma-l-til-
undervisningsevaluering.pdfuani uani nassaarineqarsinnaapput. 

2. Pitsaassuseq aallaavigalugu misissuineq ilinniartitsisumit ingerlanneqartarpoq.
Ingerlatsinermut tassunga tapiissutitut isumassarsiat allassimaffiannik
ineriartortitsisoqarsimavoq nalilersuinerup naammassinissaanut ilinniartitsisumut
ikiuutaasinnaasumik. Isumassarsiat allassimaffiat
https://da.uni.gl/media/smpkrwiu/dk-idekatalog-til-
undervisingsevaluering.pdfuaniuani nassaarineqarsinnaavoq. 

https://da.uni.gl/media/ehrf2q3r/dk-procedure-for-undervisningseva.pdf
https://da.uni.gl/media/y2yf5r2j/spoergsma-l-til-undervisningsevaluering.pdf
https://da.uni.gl/media/y2yf5r2j/spoergsma-l-til-undervisningsevaluering.pdf
https://da.uni.gl/media/smpkrwiu/dk-idekatalog-til-undervisingsevaluering.pdf
https://da.uni.gl/media/smpkrwiu/dk-idekatalog-til-undervisingsevaluering.pdf


Instituttikkaartumik, ilinniarfikkuutaartumik aamma ilinniartitsinernik tamanik immikkut
nalunaarusiornerit aamma suliarineqassapput. Ilinniarfikkuutaartumik aamma
ilinniartitsinernut tamanut apeqqutit ammasut ilanngunneqassapput. Tassani ilinniartut
ilinniartitsinermut aalajangersimasumut oqaaseqarsinnaapput.

Titartagaliussaq 3 – faginik nalilersuinermi nalunaarusiatut assersuut.

Ilinniartitsinernik nalilersuinerit ingerlanneqarsimasut instituttini siunnersuisoqatigiinnit
ukiumut ataasiaq marloriarlu tikillugit suliarineqartariaqarput. Tamatumunnga
ilanngullugit immikkoortortaqarfikkuutaarlugit (ilinniakkat ataasiakkaat)
suliarineqassapput. Tamatuma ingerlanneqarnissaa qulakkeerniarlugu
ingerlatseriaatsimik aallartitsisoqarsimasoq.

Nalilersuinerup annertussusaa aallaavigalugu ilaanut ass. ataani takuneqarsinnaavoq.
Nalilersuinermi ilinniartitsisimanerit tunngavigineqarput. Nalunaarusiami akissutit
ilinniartitsinerit tamaasa misissoqqissaarneqarneranit, 2025-mi upernaakkut
ilinniartitsisimanernut atatillugu, katersorneqarsimasut tunngavigineqarput. 

3.3.9 Suliffimmik misiliisumik suliffeqarfimmillu naammagisimaarinninnermik
misissuineq
Suliffimmik misiliisumik suliffeqarfimmillu naammagisimaarinninnermik misissuinernik
qitiusunik, aaqqissugaasunik ingerlassaqartoqarnikuunngilaq. Ilinniakkani suliffimmik
misiliinissamik suliffeqarfinnullu pulaarnissamik neqerooruteqartuni suleqatigiinnerni
pingaartumik oqaloqatigiinnermik ingerlatseriaaseqarneq atorneqarpoq, tamanna
ingerlaavartumik oqaloqatigiinnernik oqaaseqarniarlunilu ataatsimeeqatigiinnernik
imaqarpoq. Ingerlariaaseq tamanna illuatungeriit akunnerminni ilisimasanik misilittakkanillu
uummaarissumik ingerlaavartumillu misilittakkanik avitseqatigiitsisuusartoq takusimavarput.



3.3.10 Isummersoqatigiit immikkut ilisimasallit
Suliamik ilisimasalinnut tunngatillugu qanoq ingerlariaaseqartoqarnissaanut qitiusumik
ingerlariaatsinik aalajangersaasoqarnikuunngilaq. Periuserli pingaarneq
oqaloqatigiinnermik tunngaveqartumik ingerlariaaseqartitsivoq, tassani ingerlaavartumik
oqaloqatigiinnerit oqaaseqarniarlunilu ataatsimeeqatigiittarnerit ilaapput. Illuatungeriit
akunenrminni ilisimasanik misilittakkanillu uummaarissumik ingerlaavartumillu
avitseqatigiittarnissaanut periutsip uuma qulakkeerinninnissaa ilimagaarput. Instituttimi
censoriusartut uterfiginnillutik oqaaseqartartutut aammattaaq atuuffeqarput. Censorit
aqqutigalugit paasisimasat nalituut katersorneqassapput, taakkualu ilinniakkat
pitsaassusaannik nukittorsaaqataasinnaapput. Censorinik oqaloqateqartarneq
pingaarnertut soraarummeersitsinernut atatatillugu ingerlanneqartassapput. 

3.3.11 Sulisut naammagisimaarinninerat
Immikkoortoq una toqqaannartumik "Pitsaassutsinik qulakkeerinnittarnermut
quppersakkami" ilanngunneqanngilaq. Pitsaassutsinik qulakkeerinninnermilli
suliaqartarnermi sulisut naammagisimaarinninerat ilaatinneqassasoq Ilisimatusarfiup
pingaartippaa. Sulisut naammagisimaarinninerat Ilisimatusarfimmut pingaaruteqarpoq,
pissutigalugu ilinniartitsinerup, ilisimatusarnerup allaffissornikkullu aqutsinerup
pitsaassusaannut toqqaannaq sunniuteqartarmat. Naammagisimaarinninneq suleqatit
akornanni kajumersaataasarpoq, tunniusimatitsisarpoq suleqatigiissitsisarlunilu, tamannalu
suliatigut avatangiisinik nukittorsaallunilu qitiusumik suliassat pitsaassusiisa
qaffasinnerunissaannut tapersiisarluni. Tamatuma saniatigut naammagisimaarinninneq
napparsimalluni sulinnginnerit aaama sulisut taarserarnerat annikillisittarpai, taannalu
ilutigalugu attassisumik pilerinartumillu suliffiup avatangiiseqarnissaanut ikorfartuisarpoq
(Corpuz; 2023).

3.4 EQIKKAANEQ

Soorlu qulaani taaneqartoq, Ilisimatusarfiup "Pitsaassutsinik qulakkeerinnittarnermut
najoqqutassiaq"-mi piumasaqaatit ilai piviusunngortissinnaagai Ilisimatusarfimmit
nalilerparput. Ineriartortitseqqiisoqarnissaanulli periarfissaqarpoq. Tamanna pingaartumik
ilisimasatsinnik saqqummersinneqarsimarpianngitsut saqqumilaartinnissaannut atuuppoq.
Kapitalimi tullinnguuttmi "4.0 Iliuusissatut pilersaarusiaq"-mi aallarniinerit tigussaasut
nassuiarneqarput, taakkua pitsaassutsinik qulakkeerinninnermi suliaqarneq pillugu
nammineq nalilersuinermik siullermik suliaqarnermut toraagaqassapput, taannalu 2027-mi
saqqummersinneqassasoq naatsorsuutgineqarpoq, naleqq. najoqqutassiarineqarumaartut
(Ikiin, 2025; 28).



Kapitalimi uani aallarniinerit pilersaarutigineqarsimasut sulissutigisallu Ilisimatusarfimmi
pitsaassutsinik qulakkeerinnittarnermik nukittorsaaqataallutillu ineriartortitsissapput.
Anguniarneqartoq tassaavoq aaqqissuussamik ingerlaavartumillu pitsaassutsinik
qulakkeerinnittarnissaq, ilisimatusarfiup periusissiamini anguniagaanik ikorfartuisumik
ilinniartitaanerullu, ilisimatusarnerup allaffissornikkullu ingerlanerup iluani suliatigut
qaffasissumik tunngaveqartitsisumik.

Iliuusissatut pilersaarummi maannamut pitsaassutsimut suliaqarnermi milittakkat
misissueqqissaarinerillu tunngavigineqarput. Tassani ilisimatusarfimmi nalilersuinerit aamma
ilinniartunik sulisunillu oqaloqateqarnerit ilaapput, soorluttaq nalunaarusiami siusissukkut
saqqummiunneqartut. Pitsaassutsinik qulakkeerinnittarnerup aaqqissugaanermi
siammasissumik tunngaveqarnissaa pingaartinneqarpoq, ammasumillu
periuseqartoqassaaq, piginnittuuneq ersarissaaq ingerlaavartumillu
pitsanngorsaasoqartassaaq.

Skema sisamanik kolonneqarpoq, taakkua tamarmik immikkut atuuffeqarput:

1. Suussusersiut: Kolonnep uuma suliassaqarfiit uuttortarneqartut suussusissavai.
"Pitsaassutsinik qulakkeerinnittarnermut najoqqutassiaq"-mi pitsaassutsinik
qulakkeerinninnermut sinaakkutit aallavigalugit suussusersiutit toqqarneqarsimapput
(Ikiin; 2025 ).

2. Inissisimaffik 2025: Anguniagassatut toqqarneqarnikut eqqarsaatigalugit kolonne una
maanna inissisimaffimmik tamakkiisumik takussutissiivoq.

3. Anguniagaq 2027: Kolonnemi uani 2027 tikitsinnagu inernerit angorusutat
nassuiarneqarput. Siunissami suliamik ingerlassinissamut ersarissumik aqqutissiuinissaq
anguniagaqartitsinissarlu siunertaralugit anguniakkat ukua aalajangersarneqarput.

4. Salliussaq: Anguniakkanut aalajangersarneqarsimasunut tunngatillugu isumalluutit
qanoq salliunneqassanersut kolonnei uani ersersinneqarput. 

Qorsuk: Qaffasissumik salliussaq, 
Sungaartoq: Salliunneqarnera akunnattoq, 
Aappaluttoq: Salliunneqarnera appasittoq.

Tamakkiisumik isiginninnissaq anguniakkatullu toqqarneqarsimasunut atatillugu isumalluutit
iluaqutaasumik atorneqarnissaat qulakkeerniarlugu skema suliarineqarsimavoq.

4.0 SULIAREQQINNINNISSAMUT ILIUUSISSATUT PILERSAARUSIAQ

Suussusersiut Inissisimaffik 2026 Anguniagaq 2027 Salliuss.

3.1 Ilisimatusarfimmi
pitsaassutsinik
qulakkeerinneriaaseq 

Aaqqissugaaneq pingaarneq
aalajangersarneqarnikuuvoq, kisianni ingerlatsinerni
assigiinngitsuni akisussaaffiit agguataarneqarnerisa
ersarinnerunissaat iluaqutaasinnaavoq. Taamaattumik
ingerlatsinerit sorliit nassuiarneqarsinnaanersut
pitsanngorsarneqaqqissinnaasullu pillugit
takussutissartaqartoqariaqarpoq. Tamatumunnga
ilaavoq teknikkikkut sulisut, ilinniartut, ilinniartitsisut
pisortallu akisussaaffiinik ersarissumik tigussaasumillu
agguataarinninneq. Tamanna instituttini
immikkoortortaqarfinnilu atuuppoq. 
Tamatuma saniatigut automatiskinngortitanik
ingerlatseriaatsinik ineriartortitsisoqarnissaa
atuutsitsilertoqarnissaalu anguniarlugit
sulissutigineqarput, taakkualu iluaqutaaniarlutik
kukkunernillu annikillisaaniarlutik nammineq naqqaniit
ingerlassisarnerit taarsissavaat. 

Skemami suussusersiutit
2028-mi
anguneqarsimasut
amerlassussaat. 
LMS-imik (Learning
Management System)
atuutsisilersinnaanermut
taassuminngalu
toqqannermut
ingerlatsinitta killiffia. 

3.1.1 Pitsaassutsimut
politikki 

Pitsaassutsimut politikki maannakkuugallartoq
missingiutitut allassimavoq. Taannali Ilisimatusarfiup
tamakkiisumik periusissiassaanut
naleqqussarneqassaaq, naatsorsuutigineqarporlu
2026-mi ukiaanerani semesterimi tamanut
saqqummersinneqassasoq. 

Pitsaassutisinik
qulakkeerinnittarnermut
politkki uani tamanit
atuarneqarsinnaavoq
https://www.uni.gl/ww
w.uni.gl. 

3.2 Ilisimatusarfiup
ingerlatseriaasai 

Ilisimatusarfimmi nalinginnaasumik ilisimasanik
siammarterneqarsimarpianngitsunik peqarpoq.
Aaqqissugaanermi ammanerusumik periuseqarnissaq
siuarsarumallugu taamaammat ingerlatseriaasitta
aaqqissugaanerusumik paasinarnerusumillu
nassuiarnissaat pisariaqarpoq. 
Tamatuminnga suliaqarnermi pingaaruteqarpoq
ingerlassinerit taakkua qanoq pitsaanerusumik
aaqqissuussinnaaneri paasissutissiarisinnaanerilu
eqqarsaatigeqqissaarnissaat. Periutsit uku
pissusissamisoortutut isigineqarput: 

Isumassarsiat allassimaffiat: 

Siunnersuutit aamma isumassarsiat
katersorneqarneri, taakkualu sulisut sulinerminni
isumassarsiorfigalugillu aqqutissiuisutut
atorsinnaavaat. 
Najoqqutassiat: 
Sulinermut najoqqutassat, suliakkiissutinut imlt.
pisunut aalajangersimasunut
maligassiuisinnaallutillu innersuussisinnaasut. 
Ingerlatseriaatsinut nassuiaatit: 
Suleriaatsit pillugit peqqissaartumik nassuiaatit,
aaqqissugaanermi assigiissitsinerullutillu
paaseqatigiitsitsinerusut. 

Ingerlatseriaatsip eqqortup toqqarneratigut aamma
nassuiaatit ersarissut atuutsilersinneratigut
suleqatigiinneq nukittorsarsinnaanngorlugulu
pitsaassutsinik qulakkeerinnittarneq ammasumik
pissuseqarnerusoq iluaqutaanerusorlu
qulakkeersinnaavarput.

Suussusersiutini
ataasiakkaani
nassuiaasersorneqarput. 

https://www.uni.gl/
https://www.uni.gl/

3.2.1
Isummersoqatigiit
immikkut
ilisimasallit

Ilinniakkat ataasiakkaat najugaqarfinni arlalinni suliamik
ilisimasalinnik oqaloqatigeriaatsitigut ileqqoqarput,
tamannalu ilinniakkap naleqquttuuneranut
pitsaassusaanullu pingaarutilittut inissisimaffeqarpoq. 
Oqalatigiittarnerit taakkua nukittorsarumallugit
innersuussutigineqarpoq sulianik ilisimasalinnik
suleqateqarnerup suleriaatsini qanoq
aaqqississuunneqarsinnaanersoq. Nassuiaatit
isumassarsiat allassimaffiattut imaluunniit
najoqqutassiatut iluseqartariaqarput, tamannalu
ilutigalugu ilinniakkat ataasiakkaat naleqquttuunissaat
eqqarsaatigalugit suliatigut ileqquliussat assigiinngitsut
pingaartissavaat. 

Najoqqutassiat imlt.
isumassarsiat allassimaffiat
suliarineqartarput
ilisimatusarfiullu
intranettianni
pissarsiarineqarsinnaallutik. 

3.2.2
Atugarissaarneq
ilinniartullu
avatangiisaat
pillugit nalilersuineq 

Atugarissaarneq aamma ilinniartut avatangiisaat
uuttortarniarlugit periutsit marluk pingaarnertut
atorneqartarput: 

Annertussuseq aallaavigalugu misissuineq, tassani
ilinniartut naammagisimaarinninnerannik misissuineq
nassiunneqassaaq. 
Annertussuseq aallaavigalugu misissueriaaseqarneq,
tassani ilinniartut ineriartortinniarlugit
oqaloqatiginninnerit ukiumilu aalajangersimasumi
ilinnialertut ataatsimiisinneqartarnerat
immikkoortortaqarfikkuutaarlugit
oqaloqatigiitsitsisoqarnissaanut atorneqassapput. 

Qanoq akuttutigisumik annertussuseq aallaavigalugu
misissuisoqartassanersoq eqqarsaatigineqartariaqarpoq.
Maannakkuugallartoq taakkuninnga uuttortaasarnerit
ukiut allortarlugit pingasukkaarlugilluunniit pisarput. 
Tamatuma saniatigut nalilersorneqarsinnaavoq ilinniartut
ineriartortinniarlugit oqaloqatiginninnernut ukiumilu
aalajangersimasumi ilinnialertut
ataatsimiisinneqartarnerinullu
najoqqutassiortoqassanersoq naliliivigineqarsinnaavoq. 
Atugarissaartitsineq ilinniartullu avatangiisaat pillugit
suliaqarnermi ilinniartut peqataatinneqarnerisa
nukittorsaaviginissaat pissusissamisoortutut
isigineqarpoq. Tassani ilinniartut politikkiannut
kattuaffiannik, Ili-Ilimik, suleqateqarnerup
annertusarneqarnissaa pissusissamisoorsorineqarpoq.
Suleqatigiinnermi suliatigut inunnillu peqateqarnikkut
ilinniartut avatangiisaat nukittorsarnissaannut
aallarniinerit tigussaasut qitiutinneqartariaqarput,
tamatumunnga ilanngullugit aaqqissuussat,
attaveqatigiinni ingerlassat sulissutigineqartullu allat
inunnik peqateqarnikkut suliatigullu ilinniartut akornanni
peqatigiinnermik atugarissaartitsinermillu nukittorsaasut. 

Ilinniartut
atugarissaarnerannik
avatangiisaannillu
nalilersuinissamut ukiumut
pisussat
nalunaarsorsimaffiannik
pimoorussamik, piffissanik
sinaakkuteqartumik
atuutsitsilernernullu
ersersitsisumik, suliaqarneq. 
Ilinniartut
ineriartortinniarlugit
oqaloqatiginninnernut
ukiumilu
aalajangersimasumi
ilinnialertut
ataatsimiisinneqartarnerinut
najoqqutassiat imlt.
isumassarsiat allassimaffiat
ilusilersorneqarlutillu
ilisimatusarfiup intranettiani
pissarsiarineqarsinnaanngu
ssapput. 
Ilinniartut avatangiisiisa
pitsanngorsarneqarnissaat
siunertaralugu ILI-ILI-mik
suleqateqalerneq. 

3.2.3 Ilinniakkat
pitsaassusaannik
malittarinninneq 

Naalakkersuisoqarfiup ilinniakkanik
nalilersuinermut najoqqutassiai
Ilisimatusarfimmi
atuutsilersinneqarsinnaangorniassammata
ukiumut pisussat nalunaarsorsimaffiannik
suliaqartoqartariaqarpoq. Ukiumut pisussat
nalunaarsorsimaffiannik
naalakkersuisoqarfiup piumasarisaanik
paasissutissanik pingaarnernik, aammattaarli
Ilisimatusarfiup pitsaassutsinik
qulakkeerinninnermut naleequtsitaanik,
imaqartariaqarpoq. 
Nalunaarusiat nakkutilliinermik taamaallaat
aallussinnginnissaat pingaaruteqarpoq.
Taakkua ilinniakkat tamarmik immikkut
ineriartornissaannut periarfissaannik
sapinngisamik ersarissaasariaqarput.
Tamanna qulakkeerumallugu nalunaarusiat
nukittuffinnik suliassaqarfinnillu
ineriartortinneqarsinnaasunik
suussusiissariaqarput, taamaasillutik
ingerlaavartumik pitsaassutsinik
qulakkeerinnittarnermut atortutut
atuuffeqassapput. 
Taamaammat innersuussutigineqarpoq
nalunaarusiat innersuussutinik tigussaasunik
aamma iliuusissatut pilersaarusianik,
pitsanngorsaanermut suliniutinut
toraagalimmik, imaqassapput. 

Paasissutissanik katersinissamut
ukiumut pisussat
nalunaarsorsimaffimmik
pilersitsoqassaaq. 
Nalunaarusiortariaatsip
assigiiaarnissaa
iluaqutaanissaalu siunertaralugu
ilinniakkanik nalilersuinermut
tunngaviusumik ilisserut
inertiartortinneqartariaqarpoq
Ilisserut taanna nalilersuinerup
inerniri ersarissumik
tamakkiisumillu
takussutissiarinissaannut
aaqqissuutitut
saqqummiussisutullu atortutut
atuuffeqassaaq. 
Ilinniakkat tarmarmik immikkut
pillugit paasissutissat 2025-
meersut, 2026-meersut 2027-
meersullu katersorneqarlutillu
suliarineqarsimapput.  

3.2.4 Ilinniartut
naammassisaqartarnerat
siuariartornerallu 

Maannakkuugallartoq ilinniartut
naammassisaqartarnerat siuariartornerallu
ataasiakkaarlugit uuttortarneqartarput. 
Suliassaqarfiit akimorlugit
misissueqqissaarinerusoqarnissaanut
siullertut alloriaatitut ilinniartut pillugit
ukiumut paasissutissiornermut
assilisassiortoqartariaqarpoq. Ilinniakkani
ataasiakkaani siuariartornerup
nakkutigineqaannarnissaa piniarlugu
paasissutissiortarneq tamanna ukiumoortumik
ingerlanneqartariaqarpoq. 
Tassunga ilanngullugu ilinniakkani
ataasiakkaani soraarummeernissamut
agguaqqatagiissillugu piffissaq
atorneqartartoq aamma soorunami
naatsorsorneqassaaq.  
Fagini tamani angusisarnerup procentiata
naatsorsorneqarnissaa aamma
eqqarsaatigineqarsinnaavoq, tamannalu
ilinniartut naammassisaqartarneri faginilu
unammillernartitat qaffasissusaat pillugit
immikkuualuttunik paasisaqartitsissaaq. 

Paasissutissanik katersinissamut
ukiumut pisussat
nalunaarsorsimaffik,
tamatumunnga ilanngullugit
STÅ-mik naatsorsuinermut
soraarummeernissamullu
piffissaq atorneqartartoq pillugit
paasissutissat 
- kiisalu paasissutissat taakkua
suliarineqarnerisa
naammassineqarsimapput. 
Systemik allamik pisineq
paasissutissanik automatiskimik
suliarinnittarnermut
iluaqutaasinnaavoq. Tamanna
LMS-imik (Learning
Management System)
toqqaanermut atatillugu
salliunneqartariaqarpoq. 

3.2.5 Ilinniartitsisut
pitsaassusaannik
qulakkeerinninneq 

Atorfillit, suli taamaaliorsimanngippata,
ilisimatusarfimmi pædagogikummimik
ingerlassinissaannut
innersuunneqartarput. 
Tamanna ilutigalugu ilisimatusarfimmi
pædagogikummimik ingerlassereersunut
pikkorissaasarnissaq
eqqarsaatigineqarsinnaavoq.
Pikkorissaanerit taakkua sammisanut
nalitsinnut tulluartunut naleqquttunullu
tunngatinneqarput. Siunissami fagitut
neqeroorutaasinnaasut ass. tassaapput: 

Ilinniartut ilikkariartornerannik
qitiutitsisumik ilinniartitsineq -
tamatumani ilinniartunut
pimoorussititsisunik
eqeersimaartumillu
peqataatitsisussanik atortunik
tigussaasunik aallussineq. 
Internetti aqqutigalugu ilinniartitsineq
- digitalikkut ilikkariarrtortitsinermut
ineriartortitsinermi ingerlassinermillu
ilinniarneq. 
Ilinniartitsinermut silassorissuusiamik
ilanngussineq - ilinniartitsisumut
silassorissuusiap qanoq
tapersersuisutut atorneqarsinnaanera
misissorneqassaaq. 
Ph.d.-nngornianut ilitsersortinut
suliarinninnerit pikkorissaanerillu. 

 
Tamatuma sanitaigut
suussuserneqarsimavoq tikeraatut
ilinniartitsiartortunut tulluarsakkanik
neqerooruteqartoqanngitsoq. Taama
ittunik neqerooruteqartoqartariaqartoq
nalilerneqarpoq, taamaasilluni tikeraatut
ilinniartitsisut pædagogikkip iluani
atortunik periutsinillu naleqquttunik
atuisinnaanngussapput.

Atorfilinnut ilisimatusarfimmi
pædagogikkimik ingerlassereernikunut
piginnaanngorsaqqiisunik
pikkorissaanissamut
neqerooruteqarneq, taamaasilluta
ilinniartitseriaatsimi piginnaasaat
qaffassarlugit
piginnaanngorsarsinnaanngussavagut. 
Avataanit ilinniartitsisunut
pædagogikummimik minnerusumik,
ilinniartitsinermi suleriaatsinik,
ilinniartitseriaatsinik ilisimatusarnermilu
paasissutsissiornermik aallussisunik,
toraagalimmik ineriartortitsineq. 
Ph.d.-nngornianut ilitsersortinut
pikkorissaanernik ineriartortitsineq. 
Piginnaasassatut piumasaqaatinik
piviusunngortitsisimasunik
ilinniagaqarsimasunik
pædagogigummimillu
ingerlatsisimasunik ilinniartitsisunik
naatsorsuineq. 

3.3 Ilisimatusarfimmi
paasissutissat
nalilersuinerillu
pitsaassutsinik
qulakkeerinninnissaq
siunertaralugu
suliarineqartartut

Ilisimasatta ataasiakkaanit
pigineqaannannginnissaannut
nalinginnaasumik atorfissaqartitsisoqartarpoq,
ilisimasammi aamma immikkoortortaqarfinni,
instituttini ilisimatusarfimmilu
siammarterneqarsinnaasariaqarput.  

Suussusersiutini ataasiakkaani
nassuiaasersorneqarput. 

3.3.1 Ilinniartut
siuariartornerat Immikkoortoq 3.2.4 takuuk.

3.2.6
Ilikkariartornermi
atortut ilinniartullu
tapersersorneqarnerat 

Ilinniartut ilikkariartornermi atortunik
ilinniartutullu tapersersorneqarnissaminnut
assigiinngitsunik periarfissaqarput. Ilinniartunik
tapersersuineq naammannersoq
ingerlaavartumik nalilersorneqartariaqarpoq.
Ilaatigut misissorneqarsinnaasut tassaapput
atuagaateqarfiup atortuutai, tamatumunnga
ilanngullugit ilisimatusarnermi atuakkianik
naleqquttunik pissarsisinnaaneq,
annertusineqassanersut, imlt. ilinniartunut
immikkut pisariaqartitsisunut tapersersuineq
annertusineqassanersoq. 

Suliassaqarfimmi atortussat
qanoq iluaqutaanerusumik
atorneqarsinnaanerat pillugu
nalilersuinermut ilusilersuineq.
Nalilersuinermi tassani
ukuninnga
suliniuteqartoqassanersoq
isiginiarneqassaaq: 
Ilisimatusarfinnut
aalajangersimasunut
toraagalimmik
paasissutissanik katersuivinnut
iserfigisinnaasanik
periarfissagissaartitsineruneq. 
Ilinniartunut immikkut
pisariaqartitsisunut
iluaqutaasunik atortunik
neqerooruteqarneq. 
Siammasissusilimmik illuutini
ilinniartut atortunik
atuisinnaanerat
pitsaanerusoq. 

Suussusersiut Inissisimaffik 2026 Anguniagaq 2027 Salliuss.

3.3.3 
Ilinniartut
ilinniakkaminnik
naammagisimaarinnin
nerat 

Ilinniartut ilinniakkaminnik naammagisimaarinninnerat
tamakkiisumik isigalugu pitsaasutut nalilerneqarpoq. 
Siunissaq eqqarsaatigalugu ilinniakkanik nalilersuineq
neriuutiginartumik ilinniakkani ilinniarfeqarfinnilu
tigussaasunik, naammagisimaarinninnermillu
annertusaasinnaasunik suliniuteqartoqarnissaanut
tunngavissiisinnaapput. Ass. toraagalimmik ilinniartitsunik
ilinniartitseqqiisarnikkut, inunnik peqateqartitsisunik
suliassaqarfimmilu amerlanerusunik aaqqissuussaqartitsinikkut
ilinniartut avatangiisaannik nukittorsaanikkut imlt.
ilinniartitsinermut sumiiffimmi sinaakkutit
pitsanngersarneratigut ilinniartitsinerup pitsaassusaata
qaffassarnissaa ukkatarineqarsinnaavoq. 
Nalilersuinernit uterfigineqartarnikkut ilinniartut
pisariaqartitaasa kissaataasalu tusarneqartarnissaat,
naleqquppallu sulissutigineqartarnissaat
qulakkeersinnaavarput, tamannalu ilinniartut akornanni
naammagisimaarinnitsitsinerussaaq. 
Ilinniartut naammagisimaarinninnerannik misissuinermi
pitsaasumik ineriartortitsineq qulakkeerneqarnissaanut
pisariaqarpoq sulissaqarfiit aalajangersimasut
allannguiffigisinnaasagut suussusernissaat. Ilinniartut
avatangiisaanni inunnik peqateqartitsinerup pingaartumik
pitsanngorsarusupparput, pissutigalugu tamanna ilinniartut
naammagisimaarinninnerannut tunniusimanerannullu
pingaaruteqartuummat. 
Pitsannguutissatut siunnersuutit: 

Ilinniakkat akimorlugit inunnik peqateqartitsilluni
aaqqissuussat aamma attaveqatinik pilersitsinissamut
periarfissat. 
Inunnik peqateqartitsisunik ingerlassanillu pioreersut
pillugit attaveqateqarluarneruneq. 
Ilinniartut kattuffiinik nukittorsaaneq aamma ilinniartut
aallarniinerinut nutaanut tapersersuineq. 

Ilinniartut
naammagisimaarinneran
nik misissuinermi
nalilersuinerit
siuariartortut. 
Ilinniartut avatangiisaanni
inunnik
peqateqartitsinerup iluani
siuarsaasoqarnissaanut
immikkut
kissaateqartoqarnera
Siammasinnerumik
takussutissiortoqarsinnaa
nissaanut nalilersuinitsinni
akissutit procentiisa
qaffanneqarnissaat. 
Ilisimatusarfimmi
nalinginnaasumik
aalajangeeriaatsini
ilinniartut
peqataatinneqartarnerisa
nukittorsarnissaa. 

3.3.2 
Taamaatitsiinnartartut
amerlassusaat 

Ilisimatusarfimmi nalinginnaasumik taamaatitsiinnartartut
amerlanerat misigisarparput, tamatumalu qanimut
misissorneqarnissaa naleqquppoq. 
Ineriartortitsisumik sammiviliinikkut taamaatitsiinnartarneq
pillugu paasinninneruneq pisartunik peqqutinillu
suussusiinissamut iluaqutaasinnaavoq, taakkualu ilinniartut
avangiigaannik paariinnarnissaannullu
pitsanngorsaaqataasinnaapput.  
 
Suliassaqarfiit uku ass. misissorneqarnerusinnaapput: 

Taamaatitsiinnartarnermut peqqutit. 
Taamaatitsereernerup kingorna ingerlaariaatsit. 
Ilinniagaq alla pillugu taamaatitsiinnartarneq. 
Suliffik pillugu taamaatitsiinnartarneq. 
Suliffeqannginneq pillugu taamaatitsiinnartarneq. 
Piffissani sorlerni taamaatitsiinnartarnerit ikilisarpat. 

Taamaatitsiinnartartut
ikilinerat. 
Taamaatitsiinnartarneq
pillugu
misissueqqissaarineq

3.3.7 Atugarissaarneq
ilinniartullu avatangiisaat
pillugit nalilersuineq 

Immikkoortoq 3.2.2 & 3.3.3
takukkit.

3.3.8 Faginik naliliineq 

Ilinniartitsinerit
naammassereeraangata
nalinginnaasumik misissuinermi
immersugassat
nassiussuunneqartarput.
Tamannali ilaatigut atuunneq
ajorpoq, pingaartumik
peqqissaasunngorniarfimmi
aamma
ilinniartitsisunngorniarfimmi,
taakkunani pædagogikkimut
tunngasut allatigut
nalilersorneqassapput. 
Tamatuma saniatigut
naatsorsuutigineqarpoq
ilinniartitsisup ilinniartumik
oqaloqateqarneq tunngavigalugu
nalilersuissasoq. Siunertamut
tassunga ilinniartitsinerit
nalilersorneqarnerinut
siunnersuutinut tigussaasunut
isumassarsiat allassimaffiannik
suliaqartoqarnikuuvoq. 

Misissuinermi akissuteqartut
procentiat appasippoq.
Taammaammat taassuma
qaffanneqarnissaa
kissaatigineqarpoq. 
Oqaloqatigiinnerit
aallaavigalugit nalilersuinernut
allalluni uppernarsaasiornerit
amingarsinnaapput.
Ilinniartitsisup nammineq
ilinniartitseriaatsini pillugu
allattariarsornikkut
eqqarsaatigeqqissaarnissaanut
ingerlatseriaatsimik/ilisserummik
ineriartortitsisoqarsinnaavoq. 

3.3.4 
Ilikkariartornermi atortunik
pissarsisinnaaneq ilinniartullu
tapersersorneqarsinnaanerat 

Immikkoortoq 3.2.6 takuuk.

3.3.5 
Atorfissatut periarfissat 

Kisitsisitigut takussutissat
tamakkiisumik ersersippaat
soraarummeertuutivut
annertuumik pilerigineqartartut. 

Ilinniakkanit
ilisimatusarfimmiilluunniit
soraarummeertut pillugit
misissueqqissaarisoqartarnissaa
eqqarsaatigeqarsinnaavoq. 

3.3.6 Ilinniakkanik naliliineq Immikkoortoq 3.2.3 takuuk.

3.3.9 Suliffimmik misiliisut
suliffeqarfiillu
naammagisimaarinninneran
nik misissuineq

Ilisimatusarfimmit suliffimmik misiliisunik
suliffeqarfinnillu naammagisimaarinninnerit pillugit
aaqqissuussamik misissuinerit
ingerlanneqarsimanngillat.  
 
Kisianni suliamik ilisimasallit aamma suliffeqarfiit
oqaloqatigiittarput, tamatumani suliassaqarfimmi
ileqqut tunngavigineqarput taakkualu suliffimmik
milisiisoqarnerani suleqatigisamut kiisalu
ilisimatusarnermi suleqatigisanullu nunatsinni
inuiaqatigiinni pisarpoq. 

Apersuinermut
najoqqutassiorneq,
kattuffinnik
suliffeqarfinnillu
suleqatigisatsinnik
naammagisimaarinnin
nermik misissuinermut
atorneqarsinnaasunik. 
Ilinniakkani
naleqqutunit
suliffimmik
misiliisoqarnerani
suleqatigiinnermik
naammagisimaarinnin
nermik
misissueqqissaarineq
ingerlanneqassaaq. 

3.3.10 Isummersoqatigiit
immikkut ilisimasallit Immikkoortoq 3.2.1 

Suliassaqarfimmut
ingerlatseriusiorneq,
najoqqutassiorneq
imlt. isumassarsianik
allattuiffiliorneq. 

3.3.11 Sulisut
naammagisimaarinninerat 

Sulisut naammagisimaarinninnerat
maannakkuugallartoq APV-kkut
misissorneqartarput, tamannalu ukiut allortarlugit
ingerlanneqartarpoq. Tamatuminnga
nalunaarsuinermi nalinginnaasumik
pitsanngorsaasoqartarnissaa kissaatigineqarpoq. 

APV-mik
pitsanngorsaaneq. 
Sulisut
taarseraannerat
pillugu kisitsisinik
toraakkanik
pilersitsineq. 

	Nalunaarusiaq taamaammat Ilisimatusarfimmi politikkit, ingerlatseriaatsit najoqqutassallu maannakkut sinaakkutigisaannik ersarissaavoq. Tamanna ilutigalugu siunertarineqarportaaq "Pitsaassutsinik qulakkeerinnittarnermut najoqqutassiaq"-mi piumasaqaatit innersuussutillu nuna tamakkerlugu maanna atuutsinneqarnissaannut naatsorsuutigineqartut qulakkeerinneriaatsip qanoq piviusunngortitsiginerinik naliliisoqarnissaa. Tamanna ilutigalugu ineriartornissaq pillugu sammiveqarnissaq aamma Ilisimatusarfiup nunat tamalaat naligalugit piginnaatinneqalernissaanut suut alloriaatigineqarnissaannik suussusiinissaq nalunaarusiami kissaatigineqarpoq. Naggataatigut nalunaarusiaq pitsaassutsinik qulakkeerinninnermik suliaqarneq pillugu, siullerpaamik ukiumoortumik nalunaarusiaavoq taamaammallu ima taaguuserneqarsimalluni "tunuliaqutassatut nalunaarusiaq".
	Pitsaassutsinik qulakkeerinnittarnermik suliaqarnerup iluani suussusersiutinik ingerlatseriaatsinillu aallarniinernut tunngatillugu nalunaarusiaq una Ilisimatusarfimmut taamaammat killiffimmik tamakkiisumik takussutissiivoq. Nalunaarusiaq una naapertorlugu Ilisimatusarfik maannangaaq ESG 2015-imi tunngavissiat naapertorlugit suliniuteqarluni aallartereerpoq. Nalunaarusiami uani ukkatarineqartut tassaapput ingerlatseriaatsit pioreersut aaqqissuulluarneqarnissaat kiisalu pitsaassutsinik qulakkeerinnittarnermik suliaqarnermi siunissami anguniagassat ersarissumik aalajangersarneqarnissaat.

	2.0 ILISIMATUSARFIMMI PITSAASSUTSINIK QULAKKEERINNINNEQ

	ESG 2015 European Association for Quality Assurance in Higher Education-imit (ENQA) suliarineqarsimavoq, siunertaraalu nunani assigiinngitsuni pitsaassutsinik qulakkeerinneriaatsit assigiinngitsut naleqqussarneqarnissaat. Najoqqutassiat pitsaassutsinik ineriartortitsinermi kulturi ikorfartorlugulu ilinniarfiit pitsaassutsinik qulakkeerinneriaasiannik aaqqissuulluakkamik ammasumillu periuseqarnerusumik suliaqartarnissaannut qulakkeerinneqataapput. ESG 2015 suliassaqarfinnut pingaarnernut pingasunngorlugu agguarneqarsimavoq:
	Suliffeqarfimmi pitsaassutsinik qulakkeerinneriaatsit ESG 2015-imi erseqqissarneqarpoq ilinniarfeqarfiit nassuiaasersorluakkanik pitsaassutsinik qulakkeerinneriaaseqassasut, tamatumunnga ilanngullugit ilikkagassatut anguniakkat, nalilersueriaatsit aamma ilinniartunik ilinniarfeqarfiillu avataaneersunit soqutigisaqatinik peqataatitsinermut aaqqissuussamik periuseqassasut. Tamatuma ilinniartitsinerup naleqquttuuginnarnissaa nutarterneqarsimanissaalu qulakkiissavaa.
	Avataanit pitsaassutsitigut qulakkeerneqarneq Ilinniarfeqarfiup sulineranut atatillugu akuerisaanerup ammasumillu periuseqarnissaa qulakkeerniarlugit avataanit nalilersorneqartarnissap pingaaruteqassusia ESG 2015-imi erseqqissarneqarpoq. Nunani piginnaatitsissummik akuersisartut ESG 2015 nalilersuinerminni najoqqutarisarpaat, ilinniarfeqarfiullu pitsaassusaanut tatiginninnermut tamanna nukittorsaataasarpoq.
	2.1 ESG 2015-IP PITSAASSUTSINIK QULAKKEERINNINNERMUT TUNNGAVIGINEQARNERA
	2.1.1 ESG aallaavigalugu pitsaassutsinik qulakkeerinnittarnerup iluaqutai
	2.2.2 Ilisimatusarnermik tunngaveqarneq inuiaqatigiinnullu naleqquttuuneq


	Pisortat namminersortullu ingerlassallit qanimut suleqatiginerisigut Ilisimatusarfik inuiaqatigiinni unammillernartitat aaqqiiviginiarlugit nunattalu piujuartitsisumik ineriartornissaa ikorfartorniarlugu tapersiisarpoq. Aallussineq tamanna Ilisimatusarfiup periusissiaani ersersinneqarpoq, pingaarnertullu anguniagaq ima nipeqarpoq:
	Inuiaqatitsinnut tunniusimanermut ilisarnaatitut illuutitsinni nivinngakkatta qulequtaani aammattaaq ersersinneqarpoq: "Shaping the Arctic". Tamatuma malunnartippaa Ilisimatusarfimmi ilisimatusarnerup nalitsinni maani nunami inuiaqatitsinnik qanoq ilusilersueqataasarnera. Tamanna ilutigalugu eqqaamassavarput oqaasinnaaq aamma ima allanneqarsinnaammat "Shaped by the Arctic". Ilisimatusarfimmi ilisimasat pilersinneqartut Issittumi inuiaqatigiit ileqqutoqaannit kulturiannillu aallaaveqarluinnarput.

	Kapitalimi uani siunertarineqarpoq Ilisimatusarfiup pitsaassutsinik qulakkeerinnittarnermi nuna tamakkerlugu sinaakkutini piumasaqaatinik qanoq eqquutsitsineranik nalilersuinissaq. Immikkoortoq 2 pingaarnertut qitiutillugu: "Suliffeqarfimmi pitsaassutsinik nalilersuinissamut najoqqutassat maligassiallu (IKIIN; 2025, 14ff).
	Piumasaqaatinik maannakkuugallartoq tamakkiisumik eqquutsissinnaannginnerput naatsorsuutigineqassasoq erseqqissarnissaa pingaaruteqarpoq, pissutigalugu najoqqutassat piffissami qanittumi aatsaat saqqummersinneqarmata. Atuutsitsileruttorpugut, piumasaqaatinullu nutaanut naleqqussarnerput sulissutigileruttorparput. Tamanna ilutigalugu ESG 2015-imi tunngavissat naapertorlugit pitsaassutsinik qulakkeerinninnernik suliaqarneq ingerlaavartumik pileriartorpoq, taamaasilluta ilisimatusarfimmi ilinniarfiit ingerlaavartumik ineriartortillugit naleqqussartarpavut tamannalu inuiaqatitsinni ilisimatusarnikkut ingerlanneqarpoq (IAQA, 2024; 8). Kapitalilli ersersitaatut isumaqarpugut Ilisimatusarfik piumasaqaatit ilaannik eqquutsitsereersoq.
	Kapitalip tulliani, 4.0: Suliaqaqqinnissamut iliuusissatut pilersaarusiaq-mi, ukiuni marlunni tullinnguuttuni iliuusissat sorliit salliunneqassanersut pillugit siunnersuutit tigussaasut saqqummiunneqassapput. Tamatuminnga suliaqarneq tassaassaaq Ilisimatusarfiup nammineq siullerpaamik nalilersornissaminut piareersaataa, tamannalu piffissami matumani saqqummersinneqarnissaa naatsorsuutigineqarpoq.
	3.1 ILISIMATUSARFIUP PITSAASSUTSINIK QULAKKEERINNERIAASIA
	Pitsaassutsinik qulakkeerinnittarnermut pisortatigoortumik akisussaaffik Rektoreqarfiup ataaniippoq, taakkualu tassaapput Ilisimatusarfiup pisortai. Ulluinnarni aqutsineq Prorektorimit isumagineqarpoq, pitsaassutsinillu qulakkeerinninnermik suliaqartoq siunnersuinikkut, ineriartortitsinikkut ingerlatsinikkullu tapersiisarpoq. Tamatuma saniatigut siunnersueqatigeeqarpoq, Pitsaassutsinik qulakkeerinninnermut siunnersuisoqatigiit, taakkualu 14-it tikillugit ilaasortaqarput:
	Ilinniartut sisamat (institutsinit tamanit).
	Ilinniartoq ataaseq Ili-Ilimit.
	3.1.1 Ilisimatusarfiup pitsaassutsinik qulakkeerinnittarnermut politikkia
	3.2.1 Isummersoqatigiit immikkut ilisimasallit
	3.2.2 Atugarissaarnermik ilinniartullu avatangiisaannik nalilersuinerit
	Tamanna ilutigalugu ilinniakkani periutsit aamma ingerlanneqartarput, taakkualu ilinniartut ilinniakkamilu sulisut oqaloqatigiinnerannik aallussipput. Periutsit atorneqarnerpaat tassaapput Ilinniartut ineriartortinniarlugit oqaloqatiginninnerit (SUS) aamma Ukiumi aalajangersimasumi ilinnialertut ataatsimeeqatigisarneri.
	3.2.2.1 Ilinniartut ineriartortinniarlugit oqaloqatiginninnerit
	3.2.2.2 Ukiumi aalajangersimasumi ilinnialertut ataatsimeeqatigisarneri

	3.2.3 Ilinniakkat pitsaassusaat pillugit malittarinninneq


	1. Periutsimik atuutsitsilernermik amingaateqarneq NPG pillugu isornartorsiorneqartartut pingaarnerit ilagaat taaguut paasiuminaallunilu suleriusinngortinneqarnissaa ajornakusoortarmat. Teoriip periuseqarnermut, misissueqqissaarinermuunngitsoq, attuumassuteqarnera pissutaalluni pisuni tigussaasuni atorneqarnissaa unammillernarsinnaavoq (Dean, M. 2006; 261).
	2. Suleqatigiinnerit pillugit kusanartumik isiginnittaaseqarneq Soqutigisaqaqatigiit naligiimmik atugassaateqartitsisumik soqutigisaqaqatigiittumillu suleqatigiittarnerat NPG-mi tunngavittut naatsorsuutigineqartarpoq. Isornartorsiuisulli tikkuarpaat tamanna takorluukkatut ingajaannartoq, pissutigalugu pissaaneqarnermi pissutsit, soqutigisaqaqatigiinni aaqqiagiinngissutsit isumalluutillu naligiimmik avitseqatigiissutigineqartarnerat perpiarneq ajormat (Winter & Nielsen, 2013; 17f).
	3. Akisussaaffeqartitsinermi ersarissarneqanngitsut Attaveqaqatigiinnik aqutsineq, NPG-mi qitiutinneqartoq, akisussaaffiit aamma akuerisaaneq pillugit ersarlutsitsilersinnaasarput. Pilersitseqatigiinnerni atuutsitsilernernilu ingerlassallit arlallit peqataagaangata kikkut kukkunernut, aalajangiinernut inernernullu akisussaaffeqarnersut aalajangiunnissaat ajornakusoornarsinnaasarpoq (Klijn, 2008; 510).
	4. luaqutaanngissinnaaratarnera arriitsumillu aalajangiiniartoqaratarsinnaanera Attaveqaqatigiinnik aqutsinermi pilersitseqatigiinnernilu arriitsumik aalajangiisoqartarneranik allaffissornermilu assigiiaanngitsumik sulisaaseqarnermik inerneqarsinnaavoq. Tamanna ingammik ingerlassallit tusarniarneqarneranni aalajangiisoqarniarnernilu pisarpoq (Klijn, 2008; 509ff).
	Taama ittunik unammilernartortaqaraluartoq Ilisimatusarfiup pitsaassutsinik qulakkeerinninnernik nalinginnaasumik suliaqarnerani NPG-mik atuineq arlalitsigut iluaqutitaqartipparput:
	1. Suleqatigiinnerulerneq suleqateqarnerulernerlu NPG-p Ilisimatusarfiup, najukkani oqartussat, nunatsinni suliffeqarfiit inuiaqatigiillu akunnerminni suleqatigiinnerat siuarsarpaa. Tamanna nutaaliornermi ineriartortitsinermilu Ilisimatusarfiup periarfissaanik nukittorsaavoq.
	3.2.4 Ilinniartut naammassisaqartarnerat siuariartornerallu
	3.2.5 Ilinniartitsisut pitsaassusaannik qulakkeerinninneq
	3.2.5.1 Adjunktitut pædagogikumimik ingerlatsineq
	3.2.5.2 Ph.d.-nngorniarfik
	3.2.5.3 Ph.d.-nngorniaatigaluni adjunkti
	3.2.5.4 Pædagogikummi minnerusoq
	3.2.5.5 Ili-cate

	3.2.6 Student Resources and Support
	3.2.6.1 Student Resources
	3.2.6.2 Ilinniartut tapersersorneqarnerat

	3.2.7 Paasissutissat pissarsiarineqarsinnaasut
	3.2.7.1 Academic Programmes
	3.2.7.2 Skema, atuarsimasassat allattorsimaffiat il.il.
	3.2.7.3 Naammagittaalliornissamut periarfissat
	3.2.7.4 Pitsaassutsinik qulakkeerinninneq
	3.2.7.5 Inuit attaveqatigiittarfii


	3.3.1 Student Progression

	Bachelor 01.01.2020 - 30.06.2025
	Katillugit
	Akuerisatut aalajangigaq
	Ukiut 0-2 akornanni kinguaattooqqasut
	Ukiut marluk sinnerlugit kinguaattooqqasut
	Angut
	Arnaq
	Ilinniartitsinermik Ilisimatusarfik
	197
	143
	157
	Peqqissaanermik pinngortitamillu Ilisimatusarfik
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	206
	123
	148
	Kulturimik, Oqaatsinik, Oqaluttuarisaanermillu Ilisimatusarfik
	KATILLUGIT
	544
	341
	162
	114
	430

	Tabeli 1: Piffissami 01-01-2020 – 30-06-2025 bachelorinngortut.
	Soorlu tabelini takuneqarsinnaasoq, bacheloritut kandidatitullu ilinniakkat assigiinngissutaat ersarippoq, pingaartumik piffissaq akuerisatut aalajangigaq pineqartillugu.

	Kandidat 01.01.2020 - 30.06.2025
	Katillugit
	Akuerisatut aalajangigaq
	Ukiut 0-2 akornanni kinguaattooqqasut
	Ukiut marluk sinnerlugit kinguaattooqqasut
	Angut
	Arnaq
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarsaanermillu Ilisimatusarfik
	KATILLUGIT
	107

	Tabeli 2: Piffissami 01.01.2020 – 30.06.2025 kandidatinngortut. .

	Bacheloritut soraarummeertuutitsinnut atuuttoq tassaavoq 63 %-iisa piffissap akuerisatut aalajangikkap iluani ilinniakkaminnik naammassinnittarnerat. Ilinniartullu 92 %-ii piffissaliussap ukiut marluk iluanni ilinniakkaminnik naammassinnittarput.
	Aammattaaq allassimasoq Ilinniartitsinermik Ilisimatusarfik piffissap akuerisatut aalajangikkap iluani ilinniartuutiminnik soraarummeersitsisarnerat iluatsilluartartoq. Paarlattuanik Kulturimik, Oqaatsinik Oqaluttuarisaanermillu Ilisimatusarfimmi ilinniartut nalinginnaasumik sivisunermik ilinniartuusarput. Aammattaaq allassimavoq instituttit tamarmik arnanik amerlanerusunik, angutit ikinnerullutik, ilinniartuuteqartartut. Suiaassutsilli agguataarneqarnerisa ilinniakkani akuerisaasartut (uni.gl; 2024) – kiisalu sulisussarsiornermi tunngaviit ersersinneqarput. Sulisussarsiornermi tunngaviit suiaassutsit agguataarneqarneranni uani isiginiarneqassapput, taakkualu ilinniarnertuunngorniarfimmit soraarummeertarput (uni.gl, 2024; 9).
	Killormoortua kandidatitut soraarummeertuutitsinni uani takuneqarsinnaavoq.  Tassani 88 %-ii kinguaattoorsimapput. Kinguaattoornerillu annertunerpaartaat ukiut 2-k iluanniippoq. Takuneqarsinnaavorli kandidatinngorniat ilinniarnerisa sivisussusaat appariartortoq.
	Tamatumunnga ilanngullugu eqqaaneqassaaq ilinniarnerup sivisussusaanik kinguaattoornerit pissutsinit arlalinnit peqquteqartartut, taakkualu ilinniartunit nammineq Ilisimatusarfimmiillu aqunneqarsinnaanngillat. Tamatumunnga assersuutit tassaapput (nammineq ilaquttalluunniit qaninnerpaat) napparsimanerit, ilinniartuunngikkallarneq imlt. qitornartaarnermut atatillugu sulinngiffeqarnerit. Tamatuma saniatigut paasissutissat takutippaat ilinniartuutitta amerlanerpaartaat ilisimatusarfimmi ukiumi ilinniarfiusumi siullermi ilinniartuusut. Eqimattat taakkua, nunanit tamalaanit ilisimatusarnerit naapertorlugit, soraarummeernissaminnut piffissaq sivisunerusoq atortarpaat (Harrits, 2014; 220ff). Pissutsit pingaarutillit ilaat tassaavoq Kalaallit Nunaanni ilinniarsimasunik sulisussarsiornerup annertoreernera. Tamatuma ilinniartuutitta suliffeqarfinnit pilerigineqarnerat annertusisarpaa, isumaqarpugullu tamanna soraarummeernissamut piffissamik sivitsuisitsisartoq ilinniarfitsinnilu taamaatitsisarnermullu sunniuteqarnerlutsitsisartoq, pissutigalugu ilinniartuutivut amerlasuut ilinniarnertik saniatigut suliffeqarmata pissusissamisut piffissamik atuiffigisaannik.
	3.3.2 Taamaatiinnartartut amerlassusaat

	Bachelor 2021
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Ilinniartitsinermik Ilisimatusarfik
	Peqqissaanermik Pinngortitamillu Ilisimatusarfik
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqluttuarisaanermillu Ilisimatusarfik
	KATILLUGIT
	209

	Tabeli 4: Soraarummeertut, suli ilinniartut taamaatiinnartullu 2021-mi bachelorinngorniatut aallartittut.

	Bachelor 2022
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Ilinniartitsinermik Ilisimatusarfik
	Peqqissaanermik Pinngortitamillu Ilisimatusarfik
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqluttuarisaanermillu Ilisimatusarfik
	KATILLUGIT
	164

	Tabeli 5: Soraarummeertut, suli ilinniartut taamaatiinnartullu 2022-mi bachelorinngorniatut aallartittut.

	Bachelor 2023
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Ilinniartitsinermik Ilisimatusarfik
	Peqqissaanermik Pinngortitamillu Ilisimatusarfik
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oaluttuarisaanermillu Ilisimatusarfik
	KATILLUGIT
	150

	Tabeli 6: Soraarummeertut, suli ilinniartut taamaatiinnartullu 2023-mi bachelorinngorniatut aallartittut.

	Bachelor 2024
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Ilinniartitsinermik Ilisimatusarfik
	Peqqissaanermik Pinngortitamillu Ilisimatusarfik
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarisaanermillu Ilisimatusarfik
	KATILLUGIT
	172
	108

	Tabeli 7: Soraarummeertut, suli ilinniartut taamaatiinnartullu 2024-mi bachelorinngorniatut aallartittut.

	Bachelor 2025
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Ilinniartitsinermik Ilisimatusarfik
	Peqqissaanermik Pinngortitamillu Ilisimatusarfik
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarisaanermillu Ilisimatusarfik
	KATILLUGIT
	173
	150

	Tabeli 8: Soraarummeertut, suli ilinniartut taamaatiinnartullu 2025-mi bachelorinngorniatut aallartittut.

	Kandidat 2021
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarisaanermillu Ilisimatusarfik
	KATILLUGIT
	Tabeli 9: Soraarummeertut, suli ilinniartut taamaatiinnartullu 2021-mi kandidatinngorniatut aallartittut.

	Kandidat 2022
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarisaanermillu Ilisimatusarfik
	KATILLUGIT
	Tabeli 10: Soraarummeertut, suli ilinniartut taamaatiinnartullu 2022-mi kandidatinngorniatut aallartittut.

	Kandidat 2023
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Inuiaqtigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarisaanermillu Ilisimatusarfik
	KATILLUGIT
	Tabeli 11: Soraarummeertut, suli ilinniartut taamaatiinnartullu 2023-mi kandidatinngorniatut aallartittut.

	Kandidat 2024
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarisaanermillu Ilisimatusarfik
	KATILLUGIT
	Tabeli 12: Soraarummeertut, suli ilinniartut taamaatiinnartullu 2024-mi kandidatinngorniatut aallartittut.

	Kandidat 2025
	Ukiumi tassani aallartittut katillugit
	Soraarummeertut
	Suli ilinniartut
	Taamaatiinnartut
	Inuiaqatigiilerinermik, Aningaasaqarnermik Tusagassiornermillu Ilisimatusarfik
	Kulturimik, Oqaatsinik Oqaluttuarisaanermillu Ilisimatusarfik
	KATILLUGIT
	Tabeli 13: Soraarummeertut, suli ilinniartut taamaatiinnartullu 2025-mi kandidatinngorniatut aallartittut.
	Soorlu kisitsisit takutikkaat Ilisimatusarfimmi ilinniakkaminnik taamaatitsiinnartartut amerlassusaat qaffasippoq. Erseqqissarneqartussarli tassaavoq ilinniakkani ingerlaqqiffiusuni taamaatitsiinnartartut amerlassusaat nalinginnaasumik qaffasittarmat (Reimer & Andersen, 2022; 7). Tamatuma saniatigut nunani tamalaani misissuinerit ersersippaat ilinniartut angerlarsimaffinni ilinniakkanik attuumassuteqartuninngaanneersuunngitsut nalinginnaasumik ingerlaqqiffiusumik ilinniakkaminnik taamaatiinnartartut (Reimer & Andersen, 2022, 54). Tamanna Ilisimatusarfimmut pingaartumik attuumassuteqarpoq, nunatsinni ilinniarsimasut qaffasissusaat pissutaalluni ilinniartut amerlasuut taama tunuliaquteqarput.
	Taamaatitsisarnermut peqqutitut ilinniartut toqqarsimasaat tassaapput – titartagaliussaq ataaniittoq tak. Paasissutissatut tunngavigineqarput ilinniartut 151-it piffissami decembarip 1-anit 2023-mit januaarip 6-ianut 2026-mut paasissutissatut tunniussimasaat. Ilinniakkaminnik unitsitsineranni ilinniartut apersuinermi immersugassap immersornissaanut innersuunneqartarput una aqqutigalugu: https://uni.iluaqut.gl/blanketter/afbrud-af-uddannelselinkilinki

	Soorlu atuarneqarsinnaasoq taamaatitsiinnartarnermut peqqutit annersaat tassaapput "Inummut namminermut tunngasut" aamma "Alla". Suussutsit taakkua sumut tunngassuteqarnerannik ersarissaarpiarsinnaanngillat. Oqaaseqaatitulli allaffissat ersersippaat peqqutit pingaarnertut ukununnga atassuserneqarsinnaasut:
	Napparsimanerit (nammineq aamma ilaquttat qaninnerpaat napparsimanerat).
	Sulinerup ilinniarnerullu oqimaaqatigiissaarnissaannut atatillugu unammillernartitat.
	Ilinniakkami suussutsit atugartuunut sammiveqartinneqarneranni naleqqussarnissap ajornakusoornera.
	Peqqut taaneqakulasoq alla tassaavoq: "Ilinniakkanni katataagama," tamanna ilinniartunit 33-nit toqqarneqarsimavoq. Peqqut tamanni Soraarummeersitsisarneq pillugu nalunaarutip 2024-meersup atuutsilersinneqarneranut pingaartumik attuumassuteqarpoq (Nalunaarutit.gl; 2024). Siuarsaanissap nalunaarummi aallunneqarnissaa annertusaavigineqarpoq. Siuarsaanermik eqqarsaatersuutip taasuma ukiuni aggersuni taamaatittunik amerlatsitsinissaa ernummasutigaarput. Tamannali paarlattuanik sunniuteqarsinnaavoq. Ilisimatusarfimmi ilinniartuunermut sinaakkutinut ilinniartup sukkanerusumik tulluarsartarnissaat.
	Tamanna ilutigalugu paasissutigineqarsinnaavoq ilinniartunik oqaloqatiginninnermi paasinarsimmat suliffimmik misiliinernut atatillugu taamaatiinnartoqartartoq. Tassani suliffimmik misiliineq paasisaqarfittut atuuffeqarpoq, tamatumani ilinniartup atorfilittut inuuneq naatsorsuutigisaminnut tulluartinnagu taamaattumillu iliniakkaminnik taamaatitsiinnartarlutik.
	3.3.6 Ilinniakkamik nalilersuineq "Pitsaassutsinik qulakkeerinnittarnermut najoqqutassiaq"-p sinaakkutaata iluani ilinniakkanik nalilersuineq suli ingerlanneqarsimanngilaq, pissutigalugu piumasaqaatit inaarutaasumik suli aalajangersarneqarsimanngimmata. Nalilerneqartorli tassaavoq maannamut naalakkersuisoqarfimmik suleqateqarneq aallaavigalugu nalunaarsorneqarsimasunit paasissutissiornissaq periarfissaasoq. Tamanna naalakkersuisoqarfiup tungaanit uppernarsaatinut piumasaqaatigt annertusineri pissutaallutik isumalluutitigut annertuumik nassataqarsinnaavoq. Paasissutissanik illuatunginut avataaneersunut siammarterineq sukkasuumik ajornartorsiutinngorsinnaavoq aamma, pissutigalugu ilinniartitaaneq pillugu nalilersuinermi paasissutissat inuit ataasiakkaat pillugit paasissutissanik imaqarsinnaasarmata. Ilinniakkat annertussusaat uani peqqutaavoq.
	Ukiunili kingullerni ilisimatusarfimmi avataaniillu ilinniakkanik nalilersuinerit ingerlanneqartarsimapput. Taakkuninnga tingulaariffigisat ataani allattorsimapput avataanit ilisimatusarfimmilu nalilersuinerit immikkoortinneqarlutik.
	3.3.6.1 Avataanit nalilersorneqarneq Ukiuni 10-ni kingullerni ilinniarfitsinnik avataanit nalilersuinernik ingerlassaqartoqarsimavoq:
	Ilinniartitsineq (2016) – Ilinniartitsisunngorniarfik – Ilinniarfissuarmi ilinniartitsisunngorniarfimmik nalilersuineq EVA-mit (Danmarks Evalueringsinstitut) suliarineqarsimasoq.
	Isumaginninnermut tunngasut (2021) – Ekstern evaluering af Socialrådgiveruddannelsen på Grønlands Universitet, Ilisimatusarfik, Nuuk, Tyge Skovgaard Christensenimit, Jóan Pauli Jóensenimit aamma Britta Martinsenimit suliarineqarsimasoq.
	Nalilersuinerit taakkua pingaarnertut nakkutilliinertut misissuinertut atuuffeqarsimapput suliamik ilinniarsimasunit nunanit tamalaaneersunit, avataaneersunit ingerlanneqarsimasut. Taakkuali aamma ilinniakkanik nutaanik sammiviliillutik paasisaqartitsisimapput. Aaqqissugaanermi paasissutissat tunngavigineqartut pioreersunut nalilersuinerit uku aammattaaq tapersiisimapput.
	3.3.6.2 Ilisimatusarfimmi nalilersuinerit  Ilisimatusarfimmi nalilersuinerit tamatumunnga atatillugu Ilisimatusarfiup nammineq aallarniutaatut nalilersuinertut paasineqassapput. Taakkua ilaatigut ilinniakkat aaqqissugaaneranni allannguutaasinnaasunut atatillugu eqqartuinerni kiisalu ilinniakkat tamakkiisumik isigalugit itinerusumik misissueqqissaarnernut atorneqartarput. Nalilersuinerit Ilisimatusarfimmi sulisunit imaluunniit suliamut ilinniarsimasunit qanimut attuumassuteqartunit ingerlanneqartarput. Ukiuni marlunni kingullerni ingerlanneqarsimasutut assersuutit:
	Kamilla Frimodt Madsen, siornatigut Ilinniartitsinermik Ilisimatusarfimmi sulisuusimasoq, Ilinniartitsisunngorniarfimmik nalilersuisimavoq 2024-mi naammassineqartoq (Madsen; 2024).
	Midtlarak Lennert, maanna Inuiaqatigiilerinermik, Aningaasaqarnermik Tusagassiornermillu Ilisimatusarfimmi sulisoq, Tusagassiortunngorniarfimmik nalilersuisimavoq 2025-p aallartinnerani naammassineqartoq (Lennert Consult; 2025).
	Nalilersuinerit taakkua nammineq aningaasalersorneqarput. Nalilersuinernut taakkununnga marlunnut atuuttoq tassaavoq ilinniarfinni marlunni taakkunani ilinniakkat aaqqissugaanerisa suliarineqarnerinut tunngavissiorsimanissaat.
	3.3.7 Atugarissaarnermik ilinniartullu avatangiisaannik nalilersuinerit  Kapitali 3.2.2. takuuk.
	3.3.8 Faginik nalilersuineq  Ilisimatusarfimmi taaguusersuut ilinniartitsinermik nalilersuineq atorneqartarpoq. Ilinniartitsinermut nalilersueriaaseq maanna atuuttoq 2025-mi upernaakkut Pitsaassutsimut Siunnersuisoqatigiinnit akuerineqarpoq. Ingerlatseriaaseq siornatigut suliamit erseqqissaanermit tunngaveqarpoq. Ingerlatsinermut peqqissaartumik nassuiaat uani nassaarineqarsinnaavoq.
	Ilinniartitsinermik nalilersuineq marlunngorlugu avinneqartarpoq:
	Annertussuseq aallaavigalugu misissuineq apeqqutinik matoqqasunik 10-nik imaqarpoq itisiliilluni oqaaseqaammik ilassuteqarnissamut periarfissartaqartumik. Apeqqutit https://da.uni.gl/media/y2yf5r2j/spoergsma-l-til-undervisningsevaluering.pdfuani uani nassaarineqarsinnaapput.
	Pitsaassuseq aallaavigalugu misissuineq ilinniartitsisumit ingerlanneqartarpoq. Ingerlatsinermut tassunga tapiissutitut isumassarsiat allassimaffiannik ineriartortitsisoqarsimavoq nalilersuinerup naammassinissaanut ilinniartitsisumut ikiuutaasinnaasumik. Isumassarsiat allassimaffiat https://da.uni.gl/media/smpkrwiu/dk-idekatalog-til-undervisingsevaluering.pdfuaniuani nassaarineqarsinnaavoq.
	Ilinniartitsinernik nalilersuinerit ingerlanneqarsimasut instituttini siunnersuisoqatigiinnit ukiumut ataasiaq marloriarlu tikillugit suliarineqartariaqarput. Tamatumunnga ilanngullugit immikkoortortaqarfikkuutaarlugit (ilinniakkat ataasiakkaat) suliarineqassapput. Tamatuma ingerlanneqarnissaa qulakkeerniarlugu ingerlatseriaatsimik aallartitsisoqarsimasoq.
	Nalilersuinerup annertussusaa aallaavigalugu ilaanut ass. ataani takuneqarsinnaavoq. Nalilersuinermi ilinniartitsisimanerit tunngavigineqarput. Nalunaarusiami akissutit ilinniartitsinerit tamaasa misissoqqissaarneqarneranit, 2025-mi upernaakkut ilinniartitsisimanernut atatillugu, katersorneqarsimasut tunngavigineqarput.
	Instituttikkaartumik, ilinniarfikkuutaartumik aamma ilinniartitsinernik tamanik immikkut nalunaarusiornerit aamma suliarineqassapput. Ilinniarfikkuutaartumik aamma ilinniartitsinernut tamanut apeqqutit ammasut ilanngunneqassapput. Tassani ilinniartut ilinniartitsinermut aalajangersimasumut oqaaseqarsinnaapput.

